
[plaza]

Euskaltel = Euskadi

gu geu

Ondo etorri ikasturte barria, udagoiena (ofizialki ez bada ere...), oporrak ahaztu dituztenak,
langile “gogotsuak”, UK-ko kolaboratzaile barriak... a! Eta ondoetorria egin gura genioke irailari!

Ostera, agurrik beroenak ere banatu beharrean gaude; laster arte udatiarrei, gero arte udari,
hurrengora arte oporrei... Eta bereziki UK-ko bihotz-bihotzetik esperantzaz betetako “hurren arte!”
ederrena urte hauetan danetan bere umore zein salaketa irudiak eskaini dizkigun Dogan Gozel
“Keko” UK-ko marrazkilari kurduari. Eskerrik asko eta inguruotara zatozenera arte, Dogan! 

UK-z agurtzeaz gainera, margozteko tinta erabiltzeari ere agur esango ei dio, hobeto
ordaindutako lan barriak hala eskatzen diolakoan... Denbora aurrera doa, aldatuz goaz... Esan ohi
dugun legez: “Denbora: gauzak gertatzen eta izakiak aldatzen diren bitarte mugagabea...”

Besarkadarik beroena Kurdistanera!

UK-ko lan-taldea

Ondoetorriak eta agurrak

K.Olate

Euskaltel-Euskadi txirrindulari-taldea
urtearekin desagertuko dela jakiteak nahiga-
betuetakoa naiz. Migel Madariagak, ia bi
hamarkadaz hamaikatxo atakatan zehar
onik ateratako proiektua amildu egin da
azkenean arazo ekonomikoen izenean, beste
hainbat eta hainbat proiektu eta egitura
amildu diren moduan.

Umetatik miretsi izan dut txirrindula-
rien ahalegina; karrerista batzuk kuttunago-
ak izan ditut –bere sasoian, Loroño, orain -
tsuago, Marino–; taldeei dagokienez, izan
dira gutxi-asko gertukotzat jo nitzakeenak
–KAS, Fagor edo Reynolds, esaterako–, bai -
na ez dut talde kuttunik izan harik eta la ran -
jaz jantzitako koadrila heldu zen arte; ordu-
tik, berriz, orban laranjak arakatu izan ditut
telebistaren pantailako txirrindulari saldoan,
eta ikuskizunari buruzko nire interesa ere
haien kokapenaren eta aukeren araberakoa
izan da gehienetan: zelango dezepzioa orban
laranjak tropeletik atzera geratzen nekuskie-
nean, zelango urduritasuna hai eta ko ren bat
garaipenerako borrokan sartu den bakoitze-
an, zelango zoramena elastiko la ran ja bat
besoak gora helmuga zeharkatzen ikusi ahal
izan dudan apurretan!

Ez naiz, dena dela, xarmadura laranjak
liluratu duen bakarra, taldearekiko nahita -
su na eta atxikimendua ernatzea izan baita
(Xa bi er Usabiaga txirrindulari ohi eta esata-
ri opa ro bezain zehatzarena da gogoeta) Eus -
kal tel-Euskadik ziklismoari egin dion ekar-
pen berariazkoena. Proiektuaren oina rri an
zegoen “geuretasuna” –euskal txi rrin du lariz
osatutako taldea– baliatzen jakin zu en
“geure” telefonia enpresak kirol-taldea be re
irudi-es trategiaren ardatz bihurtzeko eta, bi -
de batez, taldearen jarraitzaileak ba bes le a ren
bezero bilakarazteko, hori baita, az ken ba -
tean, edozein kirol patrozinioren xe dea. Be -
te-betean asmatu zutelakoan nago, li mur tzen
errazak baikara edozein kokteletan “geu -
retasun” txorrotada egokia jartzen badigute.

Euskaltel-Euskadirena bukatzera doa,
ordea: “geure” talderik gabeko tropelera
ohi tu beharko dugu datorren denboralditik
aurrera. Ez gaitezen, hala ere, ezkortasune-
an murgildu, sasoiko baitirau askorentzat
–tar tean, nonbait, gure biloba txikiaren -
tzat– “geuretasunaren” ikur behinena den
kirol taldeak. Biloba ekarri dut hizpidera,

lehengoan, balkoi batetik eskegitako iku rri -
na eskutxoaz erakusten zuela, “Athletic!” ze -
zelkatzen entzun nuelako; al fe rreko lana
iruditu zitzaidan heldu askok ere bereizten
ez duten kontua haurrari ar gi tzen saiatzea
eta umea bakean uztea erabaki nuen, be -
hintzat ikurrinaren aurrean “Pe tro nor!” esa-
ten hasten ez den bitartean. m

Gorteiatzea / Urrunetik behatu, apurka hurbildu, begiradak trukatu, dantzatzera gonbidatu, estutu...
Gorteiatzeko manera polita izan da beti dantza. Berau erakutsi zuten, hain zuzen ere, Errusiako Ballet Handiko dantzari hauek
Areetan: irailaren 11n eskaini zuten ikuskizuna Geltokia plazan. Ballet honek 30 urte baino gehiago dauka eta Ivan Gromakov
koreografoak zuzentzen du, eta sari garrantzitsuak lortu ditu. Gainera, UNESCOk Errusiar Herriaren Kulturaren eta
Ondarearen Lehenengo Zabaltzaile izendatu du. Irudi benetan dibertigarria utzi ziguten Areetan. m / Argazkia: Asier Mentxaka

AREETA, 2013KO IRAILA

[faceGUK] Auzokideen iritzia jakin gura duzu?
Herrietan pil-pilean dauden gaiak, galdera
umoretsuak, eztabaida sor ditzaketenak...

Idatzi galdera gure facebook-en
eta zeure partez luzatuko dugu!

Eraginik izan du krisiak
oporrak gozatzerako orduan?

Nik, gaztea izanda, ez dut gurasoek
beste nabaritu, baina oporretan joatean
jende gutxiago zegoela ikusi dut. Jaietan
egia da gutxiago kontsumitu dudala eta,
adibidez, farra osteko bokata gutxiago
hartu ditut.

Gaizka Zabala

Langabezian egonda ezin diru asko-
rik gastatu eta senide baten etxera joan
naiz Malagara. Horrela bidaia eta eros-
ketak baino ez ditut ordaindu behar izan.
Eta bertan plan merkeak egin ditut: hon-
dartzara joan eta lo-kuluxkak.

Rocio Irigoyen

Kanpinera joan naiz aurten, Na fa rro -
ara, hurbilago dagoelako eta merkeagoa
delako. Diru gehiagorekin agian hotelera
joango nintzatekeen baina moldatu be -
har eta oso ondo pasatu dut Ure derran,
mendian, ibilaldiak egiten, e. a.

Arantza Ceballos

Lana galdu nuen eta tabernari hasi
nintzen, lanegun erdian. Diru gutxiago
izanda beste modu batean aprobetxatu
behar izan ditut oporrak eta hemen ge -
ratu naiz: jaietan, hondartzetan eta ber-
tako bazterrak ezagutzen. Desberdina
izan da, baina polita.

Aitor Vela

Lanean egonda ere krisia nabaritu
egiten da eta lehen baino gehiago fijatu
behar izan dut prezioetan. Ondo molda-
tu naiz azkenean, baina hemen geratu
naiz, beste inora joan beharrean.

Gontzal Sellan

Asturiaseko kanpin batera joan naiz
familiarekin, urtero bezala, baina bi aste
joan beharrean aste bakarrarekin konfor-
matu behar izan dugu. Furgonetaz bi -
 daiatu dugu eta guk geuk sukaldatu
dugu egunero, kanpoan jan beharrean.
Ondo moldatu gara, baina egoera naba-
ritzen da.

Susana Bilbao

> erizain-laguntzailea > langabea > langabea

> tabernaria > tranbia-gidaria > langabea

Gorliz Getxo Gorliz

Gorliz Erandio Gorliz

6UK



Hilaren 28an, zapatua, izango da

Iaz Algortan ospatu legez, aurton Liza -
rran egingo dute Euskal Herria Eguna
irai laren 28an. Oro har, Ibarra, Lizarra eta
Al gorta herrien eta, garrantzitsuena, he rri -
tarren senidetze-jaia da, an to la tzai leen esa -
netan: “Nazio bat gara” pan kar tetatik, “lu -
rraldetasuna” oihu ka tzen du ten kar te le tatik
haratago, ha rre man-sa re baten bi tartez
hainbat lurralde tako erre alitateak ezagutu
nahi ge ni tu en, guk haiek, haiek gu,

elkarlanaz Euskal Herria aldarrikatuz.
Baina hau gure helburua soilik ez denez,
gonbidapena zabaldu ge nien herriko tal de -
ei, herrikoia baita, za ba la eta anitza, be ha -
rrezko oinarriak sen do ta suna eta in da rra
izateko...”. Hala, harrera Lizarrako gaz -
tetxean izango da 10:30ean, jokoak, herri-
bazkaria, kalejira eta kontzertuak (22:00)
e.a. egongo dira. m

Info+: www.eheguna.net

senidetze-jaia > Euskal Herria Eguna Lizarran

Urriaren 4an hasi eta 5ean amaituko da

Ernai gazte erakundeak Plentzian hasi eta
Erandion amaituko den UK martxa an to -
latu du, “Merezi duelako, erdu bo rro ka -
ra!” lelopean urriaren 4rako eta 5erako.
Plen tzian izango da harrera-eki taldia
arrastiko 18:00etan eta ibi lal diaren oste an
Sopelan gaueko 21:00etan lantegiak eta
berbaldiak eskainiko dituzte. Hu rren go
egu nean, gosaldu ostean, 09:00etan abi a -
tu ko da mar txa So pe latik Algortarantz,

gel di une txoa eta  gero Romon egitasmo
txi ki tzai leen edota fracking metodoaren
in gu ruan jarduteko aukera izango dute.
Os tera, Lei o ara heldu beharko du te baz -
kal ordurako eta arras tiko 19:30erako
Eran diorainoko bi dea egin. Han bertan,
gauean jai egiteko au kera egongo da, izan
ere, Kale Zulo gaz te txean, besteak beste
Guda dantza eta Izargi taldeen kon tzer -
tuak iragarri dituzte. m

martxa > Plentziatik Erandiora

Hilaren 28an, zapatua, izango da

Euskara elkarteak batzen dituen Topa -
gu neak eta, kasu honetan, Deba bailarako
euskara-elkarteek TopaEguna, “euskaltza-
leen jai-eguna” prest dute irailaren 28rako.
“Euskal Herri osoan elkarteetan an tolatuta
dauden euskaltzaleen festa egu na, elkar eza-
gutza eta trukerako eguna izatea nahi du -
gu”, adierazi dute. Egitarau oparoko eki-
taldi ba tzuk hau ek dira: jaia 11:00etan ha -
siko da, gero Jon Sarasuaren liburu-aur-

kezpena (12:00) egongo da, ordurako
prest egongo dira Umeen hiria, Berba-
probak, Andra ban da feminista, Kantu-
Jira, puzgarriak e.a. He rri-baz ka ri a ren
ostean, Irrien La gu nak, Kul tur Gin dak eta
hezitzaileen arteko jo la sakaz go za tzeko
aukera egongo da, eta eki taldi nagusiaren
(18:00) ondoren, Xero Xiette taldearen
erro meria (19:00), eta Ko kein eta Gose-
ren kontzertuak (22:30) egongo dira. m

euskaltzaleen festa > TopaEguna Soraluzen

[talaia]

[talaia]

uribitakora > sareak

Testua: Jone Uria / Argazkia: Asier Mentxaka
* Doinua: Trumoia ortzi beltzean hoska

Goienetxe, 2013ko iraila

Uribitakoran parte hartu gura duzu? Bidal egiguzu atal honetan agertzea gura zenukeen argazkia eta bertan ikusiko duzu, bertso eta guzti: uk@aldizkaria.biz

Bide estuan ihesi doa
oinezko baten ilusioa
badu mezu bat ondoko herrira
iristeko desioa...
Hortik sortu zen, esaterako
maratoien pasioa,
mezularien zioa,
garai batean hala zabaltzen
zuten informazioa.

Denbora ez zen izaten kalte
mezularien lana bitarte,
baina distantzi laburrak ere
bihur zitezkeen kate.
Nahiz guretzako Berango eta
Getxo egon atez ate
orduan zeuden aparte
hitzek kabletan bidaiatzea
posible bihurtu arte.

Teknologian zenbat idea
ustez mundu hau denez librea
pentsatu gabe ekar lezakeen 
ondorio posiblea...
Txiki geratu zitzaizkigunez
hasteko errepidea,
gero kablezko bidea,
informazio sare erraldoi
bihurtu dugu airea.

8UK



[publizitatea]

[erretratua]

Mikel Ayala Larrañaga > Zirkoa pasio, afizio eta bokazio
Hamar urte bete barri dira Mikel Ayala algortarrak maleta egin, Algorta utzi eta bere ametsa errealitate bihurtzera joan zenetik. Zirkoa
zuen afizio, bokazio eta pasio, eta zezenari adarretatik heltzea erabaki zuen: “Biologia ikasten hasi nintzen unibertsitatean, baina lehenengo
urtean konturatu nintzen hori ez zela niretzat. Malabareak eta zirkoa maite nituen, eta hori egitea erabaki nuen”. Erabakia erraza izan ez zen
arren, ez zuela beste alternatibarik aitortu du Ayalak: “Joan behar nuen, eta gauza barriak ikusi, ikasi... Aukera baino, beharrizana izan zen”.
Ingalaterrara joan eta han egin zituen zirko-ikasketak urte eta erdiz, beka bategaz. Gero, Madrilen zirkoa ikasten jarraitu zuen: “Zirkoko
elementu guztiak ikasi nituen: akrobazia, trapezioa, oreka... Lehenengo, elementu guztiak ikasi behar dituzu, eta gero zurea hautatu: ni
malabareakaz hasi nintzen, Algortan diaboloaren moda hasi zenean, eta malabareakaz jarraitzen dut”. Madril atzean utzi, eta Frantziar
Estatuan zirko ikasketakaz jarraitu zuen, beste bi urtez. Hurrengo geltokia Hegoamerika izan zen: “Urtebete ibili nintzen malabareak egiten.
Kaleko zirkoa sentitu gura nuen”. Bueltan, lagun batzuekaz Subliminati Corporation antzerki-taldea sortu zuen, hamaika herrialdetan
emanaldiak eskainiz. Algortan, baina, oraindino ez... “Getxo Antzokian gura nuke!”. m Argazkia: Asier Mentxaka / Testua: Julen Nafarrate

“Malabareak eta zirkoa maite nituen, eta hori egitea erabaki nuen. Aukera baino, beharrizana zen”

UK11

[getxo]

Ibarbengoako metro geltokia: 2015ean zabalduko dute

NAGUSIEN ETXEKO
ESKAINTZA BARRIA
Nagusien Etxeak ikasturte barrirako
jardueren egutegia kaleratu du, oraindik eta
2014ko uztailera bitarte “bazkideei
antolatzeko aukera hobea emote aldera”.
Beste behin ere, Nagusien Etxeak hainbat
jarduera mota antolatu du, besteak beste:
txangoak, kultur bisitak, pintura,
eskulangintza, Sevillako dantzen eta
abarren ikastaroak, dantzaldiak, bidaiak eta
abesbatzaren emanaldiak. Jarduerei eta
datei buruzko informazio gehiago topatuko
duzu udal-webgunean: www.getxo.net.

IZEN-EMOTEA EMAKUME
ETORKINENTZAKO
PROGRAMARAKO
Emakume etorkinentzako topaketa eta
prestakuntza programan izena emotea
dago daborduko, internet bidez:
emakumeetorkinakgetxon.wordpress.com.
Getxoko Immigrazio eta Berdintasun
Zerbitzuek antolatutako programa hau 10
saioz osatuta dago eta hiru ordukoak
izango dira. Haren bitartez, emakumeei
aukera eskaini gura diete “bizitzan gainditu
behar izan dituzten erresistentzia eta
borrokei, eta gaur egun haien udalerria den
honetan aurre egin beharreko errealitateari
buruzko gogoeta egin dezaten”. Urrian
hasiko dira eta zapatuetan izango dira
Emakumeentzako Jabekuntza Eskolan
(Martikoena kalea, 16).

ATZERRITARTASUNARI
BURUZKO SAIOA
Atzerritartasun legeari buruzko informazio-
saioak egiten ari da Elkargune
(Etorkinentzako harrera programa): egoitza-
baimenak eta lan-baimenak, barriro
elkartzea, nazionalizazioa... Gai
desberdinak jorratzen dituzte hilabeteko
azken eguaztenetan. Horrenbestez,
hurrengo deialdiak dira: irailaren 25ean,
urriaren 30ean eta azaroaren 27an. Saioak
Algortako kultur etxean egingo dituzte eta
19:00etan hasiko dira.

Info+: 944 660 151, www.getxo.net eta
inmigracion@getxo.net

Andra Maritik Berangora bidean eraiki 
dute metro geltoki barria, Ibar ben goan.
Bizkaiko Garraio Partzuergoak iragarri
duenez, 2015ean hasiko da lanean eta or -
durako aparkaleku bat egin gura dute in -
guruan. Proiektua Santa Clara eraikinean
erakusgai egongo da urriaren 7ra arte,
uda leko Hirigintza sailean. 

Abuztuaren 23ko Eus  kadiko boletine-
an argitaratu zutenez, orain proiektuari
alegazioak aurkez diezazkiekete korpora-
zioek, toki-erakundeek, elkarteek eta
norbana ko ek, “trazaduraren kon tzepzio
globalari dagokionez eta interes orokorrari
eragiten zaion heinean”.

Boletinean zehazten denez, aparkale-
kuak 300 bat plaza izango ditu, ka le mai-
lako solairu bat eta lur azpiko bi. Ho riei
gehitu behar zaio aparkalekuan sar tze ko

bi de bat, Ormaza kaletik geltokiraino do -
ana, baita oinezkoentzako beste bide bat
ere. Getxoko Udalak dioenez, “ingurua
urbanizatuta, metro-geltokia zabalduko
da”. Gogoratzea metroa egin zutenean,
1995ean, Andra Mariko tren-geltokia
ken  du zutela, ez ordea Maidaganeko lur
gaineko pasabidea. Auzokideen urtetako
eskaeraren ostean, aurten metroaren bidea
lurperatu dute.

Geltoki barriaren proiektua, esan le -
gez, Santa Clara etxean ikus daiteke aste-
lehenetik barikura, 09:00etatik 14:00 eta -
ra. Gainera, ondoko tokio tan ere eskura
daiteke proiektuari buruzko informazioa:
In gu rumen eta Lurralde Po litika sailaren
Ga  rraio Azpiegituren Zu zen daritzan (Do -
nos tia kalea 1, Gasteiz) eta interneteko
www.euskadi.net gunean. m

Ibarbengoako parkingaren
proiektua ikusgai: alegazioak aurkez daitezke

UK13

[getxo]

Ibilbide luzearen ostean
Getxoko Antzerki-Eskolaren
proiektua berrikusteko unea
zela iritzi zioten arduradunek
orain urte bi: hausnarketaren
eta lan handiaren ostean iritsi
da Utopian. Hiru arte-diziplina
uztartzen dituen proiektu
barritua da eta, hura ez ezik,
lokala ere aldatu du: Errotatxu
poligonoan dago antzerki-
eskola barria.

Aiboako lokalak utzi eta Errotatxu
industrialdera aldatu dute Getxoko An -
tzerki-Eskola, prozesu horretan Eskolaren
proiektua bera bizibarrituz. Utopian da
egitasmo barriaren izena eta sorkuntzarako
gunea da. Hain zuzen ere, helburua da
“pertsona guztien sormena bultzatzea an -
tzerkia, perkusioa eta dantza garaikidearen
bitartez”. Beraz, antzerki hutsetik harago
doan egitasmoa dugu Utopian: Getxoko
Antzerki-Eskola, Izur Dantza-Eskola eta
Astindu Perkusio-Eskola batzen ditu,
hiru diziplinak uztar tzen dituztela sor-
kuntzetan. Erakunde pribatua da baina,
era berean, “zerbi tzu publiko izateko asmoa
dauka: artea Getxoren eta getxoztarren zer-
bitzura ipini gura” dute sortzaileek, Aintza
Uriarte, Carlos Baiges, Urtzi Aio eta Aran -
txa Iurrek.

Azaldu dutenez, hiru lan-ildo nagusi
dauzka proiektu barriak: formazioa, iker-
keta eta ekoizpena. Eta, bide horretan,
Uto pianen helburu nagusiak dira: herrita-
rren sorkun tza bul tzatzea, horrela taldea
ere lantzen delako; aisi konprometitua
egin adin guztietarako, egunerokoan

Aiboako lokala utzi eta Errotatxu poligonora joan dira Antzerki-
Eskolako lagunak Utopian delako proiektu barria garatzeko:
antzerkia, dantza eta perkusioa uztartzen ditu Eskola barriak

Utopian, Antzerki-Eskola barria

trans mitituko diren baloreak sortzeko
asmoz; eta Getxoko kultur elkarteakaz
komunikatu eta kultur etxeagaz lan egin
herriko artea zabaltzeko.

Etengabe barritzen
Aipatu helburuez gainera, Utopianek
talentua daukaten baliabide ekonomiko
bako gazteei lagundu gura die eta horre-
tarako sortu dute Doa ko Irakaskuntza
Institutua: talentua daukaten 16 eta 35
urte bitarteko gazteei aukera emoteko
euren bokazioa gara tzeko. Proiektu hori
Lan bi dek eta Bilboko Udalak lagunduko

“Antzerki-Eskola duela
1982an sortu zen eta

etenbako garapena bizi izan
du Utopian jaio arte”

Errotatxu industrialdean dago Utopian, Getxon, Algortatik Berangorako errepidean

dute. Hori dena garatzeko aldatu dira 800
metro koadroko erai kinera eta irailaren
14an inauguratu dute.

Claudio Nadiek abiatu zuen Antzerki-
Eskola amateurra 1982an: inguruko he -
rrietan ere emoten zituen eskolak eta be -
ragaz hasi ziren gaur egun Eskola daroa-
ten asko. Jose Miguel Elvirak hartu zion
lekukoa eta laster sortu zen eskola profe-
sionala ere. Hasieran Areetako kultur
etxean ze goen, 1996 arte: Elvirak bere
bidea har tu zuen orduan eta Aintza Uri -
arte, Car los Baiges eta Arantxa Iurrek ja -
rraitu zu ten Eskolagaz, Villamonteko lo -
kal ba tean; duela bost urte Ai boa auzora
aldatu ziren, lehengo Getxo II institutu-
ko erai  kinera. Eta orain Errotatxura, le -
ku ba rria eta proiektu barrituagaz. m

Info+: www.utopiangetxo.com



—Bitxia negoziorako aukera hau, ezta?
—Proiektua hasi zuen ama talde batek: ez
zeukaten lanik, ikusi zuten arazoa zegoela
zorriakaz, gero eta handiagoa. Maria gure
laguna izan da aitzindaria: proiektuagaz
hasi zen, baina une jakin ba tean gelditu
eta guk ekin ge nion be rak hasitako bide-
ari; beraz, eskerrak emon behar dizkiogu.
—Eta zelan kentzen dituzue zorriak?
—Tratamendua egiten dugu bi saiotan,
al  karren artean zazpi eguneko tarteagaz.
Sa io bakoitzak ordubete edo ordu eta erdi
irauten du, eta hiru fase dauka: lehenen-

goan, makina bategaz xurgatzen ditugu
zo rririk handienak; bigarrenean, orrazi
be  reziagaz eskuz kentzen jarraitzen dugu;
eta hirugarrenean, orrazten jarraitzen du -
gu, baina luparen azpian, horrela bartzak
zein ninfak ken di tzakegu, hau da: zo rrien
arrautzak eta zorri jaiobarriak.
—Esan duzue gero eta zorri gehiago
dagoela, zergatik?
—Bai, hainbat arrazoi egon daiteke gure
ustez: elikadura, ingurumen-faktoreak...
Gainera, denboragaz, produktu kimikoek
ez daukate eraginik eurengan.

Basagoiti kaleko 76.ean daukate lokala, Algortan

Zorriak, a zer buruhaustea gurasoentzat, batez ere ikasturte hasieran.
Onena litzateke izurriteei aurrea hartzea eta prebenitzea, baina berandu
bada eta zorriak buruan bueltaka badauzkazu ez ei da erraza ondo
kentzea, edo behintzat horretarako nahikoa astirik ez ei daukate egun
gurasoek. Bada, oraindik aurrera laguntza izango dute, Algortan zorriak
kentzeko kontsulta zabaldu dute-eta: Miren Mentxakatorre eta Elene
Gonzalez ama-alabak ari dira zorriakaz borrokan, baita irabazi ere.
Denda bitxia, baina tratamendua eraginkorra oso, saio bitan besterik ez. 

—Zorriak erabat kentzea lortzen duzue?
—Bai, baina gero mantenua egin behar
da, barriro ez hartzeko. Horretarako ira-
dokizunak eta gomendioak emoten ditu-
gu: produktu naturalak erabiltzea eta
kimikoak alde batera uztea, orrazi berezia
erabiltzea, e.a. Ez da gehiagorik behar.

—Alde handia dago ohiko produktua-
kaz, garestiagoa da zuen tratamendua?
—Ez dago alde handirik. Produktu kimi-
koak garestiak dira eta tratamendu hau,
gure ustez, jendeak ordain dezake. Adi -
bidez, likidoek 30 edo 40 euro inguru
balio dute, baina zorria akatu besterik ez
dute egiten: gero kendu behar dira zorriak
eta arrautzak. Gainera, gurasoek ez dau-
kate denbora handirik eta guk la guntzen
diegu. Tratamendu osoa kobra tzen dugu
30 eta 55 euro artean, esan be zala, ulearen
luzeraren eta infestazioaren arabera.
Azterketak ere es kaintzen ditugu pertso-
nak zorririk daukan edo ez ikusteko, 15
euroren truke.
—Umeak bakarrik joaten zaizkizue?
—Uste genuen batez ere umeak izango
ge  nituela, baina gurasoek ere har tzen di -
tuzte zorriak; eta nerabeak ere izan ditu-
gu. Buru-azalaren PHaren arabera joan
ohi dira zorriak buru batera edo bestera;
be raz, pertsona batek ez dauka zorririk,
baina bere la gunak astero izan ditzake:
bardin da ule kizkurra edo lisoa izan,
garbi edo zikin... Gainera, orain urte oso -
an daude zorriak. Umeak asper ez daite-
zen jolasak eta bideoak dauzkagu, bestela
oso zaila da-eta geldirik egotea: eta gustu-
ra egon ohi dira. m

Info+: www.adiosbichitos.com

«Bardin da ule kizkurra edo
lisoa, garbi edo zikin;

azalaren araberakoa da»

Elene Gonzalez eta Miren Mentxakatorre > agur, zorriak!

“Zorriak erabat kentzen ditugu saio bitako
tratamenduagaz”

[getxo] [getxo]

Bertso-eskola feminista ikastaroa emongo du Uxue Alberdik, Ainhoa Agirreazaldegigaz batera

EUSKALTEGIETAN IZENA
EMOTEA DAGO
Euskara ikasi edo hobetu gura baduzu
Getxoko euskaltegietan izena emon
dezakezu hil osoan: urtero legez, adin, gura
eta danetarako aukera ugari eskainiko dute
ikasturte honetan ere. Lauaxeta AEK, Jose
Antonio Agirre eta Udal Euskaltegian ikas
dezakezu euskara. Gogoratzea Udalak
horretarako diru-laguntzak emoten dituela
urtero: une honetan horiek eskatzeko epea
amaitu da, baina 2014ko oinarriak
onartutakoan horien barri zabalduko ei du.
Matrikulazio kanpainari buruzko informazio
zabalagoa topatuko duzu udalaren
webgunean: www.getxo.net. 

EGIZU EUSKARAZ,
BERBALAGUN!
Euskara praktikatu eta euskaraz bizi gura
dutenak harremanetan ipintzen ditu
Berbalagun programak: talde txikitan,
astean behin, euskaraz dakitenak eta
mintzapraktika egin gura dutenak elkartuz.
Laster abiatuko dute aurtengo ekimena eta
aukera asko egon ohi da: pala-taldea,
txirrindula-taldea, gurasolagun-taldeak,
bizkaiera taldea, e.a. Ez galdu aukera eta
animatu parte hartzera Egizugaz
harremanetan ipiniz!

Info+: www.egizu.org

MASKULINITATEAZ
HAUSNAR DEZAGUN
Bosgarrenez egingo du Berdintasun
Zerbitzuak Maskulinitatea birpentsatzen
tailerra, gizonei zuzenduta. Helburua da
maskulinitatearen identitateei eta gure
jendarteko maskulinitate ereduari buruzko
gogoeta egitea eta Mikel Otxotorenak
dinamizatuko ditu saioak, On:Giz elkarteko
kideak. Urriaren 7tik azaroaren 11ra arteko
astelehenetan izango dira saioak,
19:00etatik 21:00etara. Tailerraren prezioa 5
euro da eta izena emoteko hainbat bide
dago: berdintasuna@getxo.net edo
www.getxo.net bitartez, Berdintasun
Zerbitzuan (Santa Klara eraikina) eta 944
660 136 telefonora deituz.

X. Jabekuntza-Eskolako ikastaroetan
izena-emon daiteke. Berdintasun Zerbi -
tzuak antolatu du, beste behin ere, “jen-
dartean emakumeen partaidetza politikoa
eta soziala areagotu asmoz”: irailaren 25era
arte emon daiteke izena Herritarrak
Artatzeko Bulegoetan eta uda laren web-
gunearen bitartez, beraz azkar ibili!
Ikastaro guztiak egingo dituzte Jabe kun -
tza Es ko la ren lokalean (Mar ti koena, 16).

Ondoko ikastaroak prestatu dituzte,
besteak beste: jendaurrean hitz egiteko
teknikak, indarkeria ate azpitik sartzen
uzten dugu?, des prin  tzesatze tailerra, jabe-
kuntzarako kul tu ra arteko gunea, femi-

nismoarentzako erron ka berriak: emaku-
me migra tzai leen ahotsak barnebiltzea,
autodefentsa fe mi nis ta, gazteak eta indar-
keria matxista, zaindu geure burua zain-
duz, gure menopausia modu osasunga-
rrian bizitzea, emakume artistak ikuspegi
feministatik edota kotxe-me kanika.

Abendura bitartean hasiko diren ikas-
taroetan onartutakoen zerrenda urriaren
3an argitaratuko dute eta matrikula 7tik
11ra egin behar da. Urtarriletik aurrera
di renen zerrenda, barriz, abenduaren 10 -
ean argitaratuko dute eta matrikula aben-
duaren 16tik 20ra egin behar da. m

Info+: www.getxo.net/eu/igualdad

X. Jabekuntza-Eskola
Aurtengo ikastaroetan izena emon
dezakete emakumeek irailaren 25era arte

[leioa]

Kantatzeaz gozatu delako tailerra
eskainiko dute Juan Carlos
Garaizabalek eta Betina Aragon
Hillemanek urriaren 5ean, Kultur
Leioan; Bilbao Voz Project taldeko
kideak dira. Umeek izan ezik,
edonork parte har dezake, ez da-
eta zertan kantatzen jakin. Baina,
zehazki, zer landuko dute?

—Zer da Bilbao Voz Project?
—Plataforma bat da eta bere helburua da
ahots-kulturaren kontzeptua zabaltzea.
Ho rretarako, hainbat ekintza garatzen du -
gu: artikuluak, hitzaldiak, tailerrak, e.a.
Ahots-ohitura desberdinak ezagutzera
emo ten ditugu, ekimen ludikoak egiten
di tugu ahotsa zentzuz erabiltzeari buruz
sentsibilizatzeko. Irekiak edo sektore jaki-
nentzat izan daitezke: egindako eskaera-
ren arabera diseinatzen ditugu.
—Kantatzeari buruz bakarrik da edo
ahotsari buruz orokorrean?
—Ahots-kultura ez da bakarrik kan tatzea,
baizik eta gure entzutea ahotsaren eragina-
ri zabaltzea. Emoten dugun irudiari dago-
kionean, arreta handia jartzen diogu itxu-
rari eta arropari, baina ez hainbeste gure
aho tsak besteengan daukan eraginari. Eta
hori oinarrizkoa da, esan gura duguna
horretan finkatzen delako: zelan hitz egi-

ten diguten, era batera edo bestera eran -
tzungo dugu-eta. Proiektu honen barruan
daukagu Ahotsaren Eskola Iraunkorra,
eta haren baitako atal bat da Kantatzeaz
gozatu. Tailer horretan aurkeztuko ditugu
hainbat kontsigna, zertarako eta ahotsa
zen tzuz eta osasunez erabiltzen ikasteko.
Kontua da ahotsaren hautematea eta adie-
razmena bultzatzea munduko abestien
edo gureetatik desberdinak diren ahots-
tradizioen ikaskuntzaren bitartez. Kul tu -

Info+: www.bilbaovozproject.com

“Zelan hitz egiten diguten, era batera edo bestera
erantzungo dugu”

Juan Carlos Garaizabal > Bilbao Voz Project: Kantatzeaz gozatu tailerra

rek ahotsa igortzeko modu jakinak garatu
dituzte: inguruaren aurrean gorputz-jarre-
ra da eta soinu jakina sortzen du. Hasiera
batean gure hizkeratik diferente emoten
duten horietara hurbiltzen gara: besteek
zelan hitz egiten duten ulertuz, euren sen-
titzeko modura hurbil gaitezke, eta ohar-
tu ez garela hain desberdinak. Parte har -
 tzeko bardin dio kantatzen jakin edo ez,
inork gitxik desafinatzen du-eta benetan;
beraz, jendea anima dadila etortzera. m

[leioa]

Adi, lehiaketak!
Pop-rock lehiaketarako kartelak, argazkiak
eta film laburrak: badago zertan parte hartu

Info+: www.kulturleioa.com

Hainbat lehiaketa abiatu dituzte Leio -
an: Kultur Leioak film labur eta argazki
lehiaketak, eta Aterpe Leioa Gaz te gun eak
pop-rock lehiaketarako kartela au -
 keratzekoa. Lehen bietarako lanak Kul tur
Leioan aurkeztu behar dira urriaren 11
eta 18a bai no lehen, hurrenez hurren.
Kartel lehiaketarako proposamenak, ba -
rriz, urri aren 31 baino lehen, Gazte gu ne -
an (944 055 850 eta gazte@leioa.net).

Kultur Leioak antolatu lehiaketei da -
gokienez, bestalde, informazio osoa ikus
daiteke bere webgunean, baina hona
hemen hainbat xedapen: film laburrak,
zuzeneko grabazioak edo animazio-lanak
izan daitezke gaia edozein dela, euskaraz
edo gaztelaniaz, eta gehienez 15 minutu

iraun behar dute; argazki lehiaketan,
barriz, hainbat mailatan parte har daiteke
(zuri-beltza, kolorea eta telefonoagaz
egindako argazkiak), gaia edozein izan
daiteke.

Sariei dagokienez, euskarazko eta gaz-
telaniazko film onenek 1.000 euroko sari
bana jasoko dute, bigarren sari bakarra
egongo da (700 euro), baita herriko egile
onenari saria ere (400 euro). Argazkietan,
ordea, ondokoak sarituko dituzte: irudi-
rik onena zuri-beltzean eta koloretan
(400 euro bana), hiru argazkiko multzo-
rik one  na (400 euro), telefonoagaz egin-
dako argazkirik onena (300 euro) eta
leioaztarren lanen artean onena (200
euro). Bada, sortzen has zaitezke! m

JAIAK TXOPOETAN:
URTEKO AZKENAK!
Orain bai, iritsi dira urteko azken jaiak
Leioan. Txopoetakoak izango dira, irailaren
azken aste akabuan. Ohi legez,
umeentzako jolasak eta jarduerak prestatu
dituzte, baita nagusientzako lehiaketak ere.
Erromeriak eta kontzertuak ezin falta, ezta
herri-bazkaria eta txosna ere. Beraz, ez
galdu aukera eta hurbildu Txopoetara
irailaren 27, 28 eta 29an!

KULTUR LEIOAKO
PROGRAMAZIO BARRIA:
TERAPIAS ANTZEZLANA
Prest dago Kultur Leioako programazio
barria, hemendik eta abendura bitartean.
Ikuskizun eta jarduerak antolatu dituzte
udagoienerako: Terapias antzezlanak
inauguratuko du egitaraua urriaren 4an,
barikuan. Vaiven ekoiztetxe euskaldunaren
eta La Pavana valentziarraren lana da, eta
aktoreak, besteak beste: Mikel Losada,
Ane Gabarain, Mikel Laskurain eta Dorleta
Urretabizkaia. Emanaldia 20:30ean hasiko
da eta sarrera 12 euro ordaindu behar da.
Urriaren 6an, barriz, dantzaren tartea
izango da: Constelaciones ikuskizuna
eskainiko du Madrilgo Aracaladanza
taldeak; 18:00etan hasiko da eta sarrera 5
eurokoa izango da.

Info+: www.vaivenproducciones.com eta
www.lapavana.com

ATERPE GAZTEGUNEKO
TAILERRAK PREST
Daborduko izena emon daiteke Aterpe
Leioa Gazteguneko iraila eta abendua
bitarteko ikastaro, tailer eta txapelketetan.
Besteren artean, perkusioa, sukaldaritza,
euskal dantzak, txapak edota larrua lantzen
ikas daiteke. Horretaz gainera,
drogamenpekotasunen tailerra, eta gazte
music box, dardo eta ping-pong
txapelketak egingo dituzte; Leihosex
zerbitzua ere abiatuko dute. Izen-emoteak:
Gaztegunean (Aldapabarrena, 2)

[erandio]

Joaquin Sabinaren abestiez gozatu
ahalko da irailaren 27an, barikuan,
Astrabuduan: Una noche sin
Sabina musika taldeak ekarriko
ditu haren kantuak Josu Murueta
plazara. Arrasate eta Gasteizko
laukotea osatzen dute Txema
Agirrebeitiak (gitarra eta ahotsa),
Josu Onandiak (gitarra), Joaquin
Marcok (baxua), Alfonso
Arangurenek (bateria); eurekaz
batera dator Iñaki Diaz teknikaria.

—Joaquin Sabinari omenaldia egiten di -
ozue taula gainean?
—Bai, omenaldia da: bi orduko kontzer-
tuetan jotzen ditugu Sabinaren abestiak,
za harrenetatik hasita barrienetara, azken
diskokoak barne; bere bizitzari errepasoa
egiten diogu. Kantu klasikoak jotzen ditu-
gu, baita bestelakoak ere: horren ezagunak
ez direnak, baina Sabina-zaleentzako gus-
tukoak; apur bat ahaztuta dauden abes  tiei
keinu eginez. Urtez urte errepertorioa ba -
rritzen goaz, izan ere, dagoeneko zazpi ur -
te daramagu proiektu honegaz: egia esan,
apurka hazten joan da eta ez da kigu hau
zelan geratu.
—Zergatik Sabina?
—Oso gustuko dudalako. Denetarik egin
dugu bizitzan: ni neu heavy musika egiten
hasi nintzen gaztetan, tabernetan jotzeko

taldeak izan ditugu... Drakkar berbena
taldeagaz ibili nintzen zazpi urtez eta gero
Sabinaren proiektuagaz hasi nintzen, tal-
dekide ohiak erakarriz. Guragabe bezala
hasi ginen eta, apurka-apurka, gero eta
kontzertu gehiago daukagu. Hori esker -
tzekoa da: jendea zoragarria da eta uste
dut gustura ikusten dutela kontzertua.
—Eta Sabinak zer dio?
—Ideiarik ez. Suposatzen dut nekatuta
egongo dela gurealako taldeakaz, asko eta
asko dago-eta. Bera ez dut ezagutzen, bai -

Zazpi urte daramate Sabinaren musika muin daukan ikuskizuna eskaintzen

“Ikusleek ondo pasatzen dutela ikustea baino
droga hoberik ez dago: horrek kitzikatzen gaitu”

Txema Agirrebeitia > Una noche sin Sabina musika-taldeko kidea

na behin, bere musikariakaz abestera igo
nintzen halako kontzertu batean. Agian
pen tsatuko dute: “Sabinarenak abesten
dituen beste inozo bat”. Ez dakit, baina ni
Sabina banintz gustuko nuke musikariek
nire abestiak kantatzea.
—Eta zuek, zer eskainiko duzue?
—Sabina ehuneko ehunean eta giro ona,
taula gainean primeran pa satzen dugu-
eta. Jotzen zaudela, ikusleek ondo pasa -
tzen dutela ikustea baino droga hoberik
ez dago: horrek kitzikatzen gaitu. m

18UK

[erandio]

II. Bardintasun-Plana 
onartu du Udalak eta bide horretan jarraitu
beharreko ildoak zehaztu ditu

Info+: www.erandio.net

“Emakumezkoen eta gizonezkoen arte-
ko Bardintasunerako II. Plana” onartu ba -
rri du Udalak eta “bardintasun hori esku-
ratzeko asmoz Administrazioan zein udale-
rrian jarraitu beharreko lan-ildo nagusiak
adierazten ditu”.

Txostenak 22 programa jasotzen ditu
“datozen urteotarako 43 helburu eta 94
ekintzagaz”, Udalaren zortzi sailetan bar-
dintasunaren aldeko ekintzak eta helburu
propioak jorratuko dituela. Hainbat gai
jorratzen ditu agiriak: emakumeen partai-
detza sozio-politikoa, etxeko eremuen na -
hiz zaintza esparruan eran tzukizun ba te ra -
tua sustatzea, pre ben tzioa eta arreta indar-

keria matxista ka suetan, hobekun tzak
menpekotasuna ar tatzeko edota hiri-plan-
gintzaren lanketa  ge nero ikuspegitik.

Udalak jakinarazi duenez, Plana egite-
ko prozesuan parte hartu dute politikariek
zein teknikariek, Bardintasun saileko in -
formazio-batzordeak, herriko elkarteek
eta Bardintasunaren aldeko Eran dio  ko
Ema kumeen Kontseilu sortu barriak.
Hain zu zen ere, Kon  tseilu horrek etorki-
zunean hartuko duen garrantzia azpima -
rra tu du: “udalerrian bardintasuna sustatu
eta tokiko administrazioari aholkatzeko lan
egiten duen erakundea” izanik, Plana abi a -
tzeko “funtsezko pieza” izango ei da-eta. m

MENDIGUREN PLAZAKO
JOLASGUNEA ESTALIKO
DUTE AZARORAKO
Udalak Astrabuduko Mendiguren plazako
jolasgunea estaliko duela iragarri du,
umeen jolastokiak eguraldi txarretik
babesteko eta “hiriguneak gero eta
atseginagoak” egiteko. Lanak hil honetan
hasiko dira eta azaroan erabili ahalko da
barriro jolasgunea. Estalkia ipintzeagaz
batera hornikuntza eta altzariak hobetuko
dituzte, baita zorua barritu ere. Gainera,
jolas bi gehiago eta ariketa fisikoa egiteko
hiru aparatu ipiniko dituzte; azken horiek
erabiltzaile helduei zuzenduta egongo dira.
Argiztapena ere moldatuko dute, estalki
barriaren eskaerari egokitzeko.

EUSKARA SUSTATZEKO
DIRU-LAGUNTZAK
Urriaren 15era arte eska daitezke diru-
laguntzak Erandion euskararen erabilera
sustatzeko egitasmoetarako; herriko
elkarteentzako deialdia da. Zehazki,
2013an garatu edo garatuko diren
egitasmoak lagunduko dituzte deialdi
honegaz, eta Euskara Zerbitzuan aurkeztu
behar dira eskaerak. Informazio gehiago:
944 890 128, euskara@erandioko-
udala.com, www.erandio.net eta
www.erandiokoeuskarazerbitzua.com.

HAIKU LEHIAKETAN
PARTE HARTZEA DAGO
Azaroaren 14ra arte aurkez daitezke
testuak III. Haiku Lehiaketan parte
hartzeko. Haikuak hiru lerroko poema
txikiak dira eta horrela errimatzen dute:
lehen lerroa bost silabakoa da, bigarrena
zazpikoa eta hirugarrena bostekoa (5-7-5).
Ez dute titulurik, ez errimarik, hitzak dira
protagonista. Kategoria bi daude (18
urtetik beherakoentzat bata, 18 urtetik
gorakoentzat bestea) eta pertsona
bakoitzak gehienez hiru poema aurkez
ditzake (lehiaketak@erandioko-udalak.net). 
Info+: www.erandiokoeuskarazerbitzua.com

Ballet-harrobi ederra du Sopelak. Ho -
rren adibide argia topa dezakegu Lo re al -
de Akademian: 8 eta 13 urteko lau ikas-
lek ballet-erakunde goreneko Royal
Academy-ren azterketak gainditu barri
dituzte. Kattalin Errazti eta Paula Aiarza
13 urteko gazteak dira horietako batzuk.
—Lehenik eta behin, zorionak! Zenbat
urte daroazuez balletean?
—Txiki-txikitatik hasi ginen Berangoko
Ballet-eskolan, eta orain urte bi Lore al -
den. Beti gustatu izan zaigu balleta: egia
esan, hasieran uste genuen ez zi tzaigula
gustatuko, baina gero lagunak egin geni-
tuen eta oso ondo pasatzen du gu guztion
artean. Lagun asko egin ditugu!
—Ballet-eskolan ordu ugari igaroko
dituzue horren ondo aritzeko!
—Astean birritan etortzen gara normale-
an... beno, batzuetan hirutan ere bai!
Gero, Royal Academy-ko azterketak egi-
ten ditugu: hor titulu ofizialak ateratzen
dira, etorkizunean ballet-dan tzari profe-
sionala izateko. Mundu mailan ballet

Lorealde Akademian hainbat ballet-dantzari ari dira egun

erakunderik garrantzitsuena da.
—Eta erakunde horretako azterketa
gainditu barri duzue, ezta?
—Bai! Maiatzean hirugarren mailako
azterketa egin genuen Bilbon: apur bat
urduri jarri ginen lehenengo aldia zela-
ko... baina uztailean emaitzak jaso eta
gainditu dugu!
—Eta zein izango da hurrengo urratsa?
—Azaroan azterketa profesionalakaz ha -
si ko gara: intermediate fundation azter-
keta egingo dugu, hots, 9. maila. Hau da,

hirugarren mailatik bederatzigarren mai-
lara salto egingo dugu, zuzenean. Aza ro -
ko azterketa gainditzen badugu, maiatzan
bes te bat egin beharko dugu. As ko entre -
na tzen gabiltza Belen irakasleagaz, poz-
po zik gaude! Etorkizunean, au ke ra bale-
go, ballet dantzari profesionalak iza tea
gustatuko litzaiguke, ea aukera dagoen! m

Kattalin Errazti eta Paula Aiarza > ballet-dantzariak

“Royal Academy-ko ballet-azterketa
profesionalak egingo ditugu azaroan”

«Hirugarren mailatik
bederatzigarrenera egingo

dugu salto aurten»

[sopela][sopela]

Sopelak “fracking bako herria” izenda-
tu du bere burua, udalbatzak gehiengo
osoz hala adostu ostean. Udal Go ber -
nuan dagoen Bildu koalizioak aurkeztu
zuen proposamena, eta ez zuen kontra-
ko botorik jaso: Bilduk (7) eta EAJk (7)
alde bozkatu zuten, eta PSE-EE (2) eta
PP (1), barriz, abstenitu ziren.  

Onartutako testuan, Sopelako Uda -
lak adierazten du ez duela gura gasa
erauzteko teknika hau herrian erabil -
tzea, hori dela eta, dei egiten die Eusko
Jaurlaritzari eta Espainiako Gobernuari
fracking-agaz lotutako baimen guztiak

Udalak Eusko Jaurlaritzari eta Espainiako Gobernuari egin die eskaera 

Fracking-aren kontra
Sopelako Udalak fracking-agaz lotutako bai-
menak eten ditzatela eskatu die gobernuei

eten ditzaten. Izan ere, Espainiako Go -
ber nuak baimenak eman dizkio Fron -
tera Energy Corporation S.L. enpresari
Sopela eta Bermeo arteko kostaldean
ikerketak egiteko. 

Udal-ordezkariek nabarmendu
dutenez, Uribe Kostan haustura hidrau-
likoak kalte ugari sortuko lituzke:
“akuiferoak, atmosfera eta ur edangarria
kutsatu e.a.”.   

Fracking-aren kontra agertu den
Uribe Kostako bigarren herria da
Sopela; Plentziak apirilean hartu zuen
erabakia. m

EMON IZENA KURTZIOKO
IKASTARO BARRIETAN!
Kurtzio Kultur Etxeak adin eta gustu
guztietarako ikastaro-eskaintza prestatu du
hurrengo ikasturterako. Besteak beste, hona -
ko tailerrak eskainiko ditu: argazkigin tza,
tangoa, pintura, eskultura eta euskal kanta
tailerra. Izena emateko epea irailaren 30ean
amaituko da, Kurtzion. Prezio eta baldintzak
kontsultatzeko: www.sopelana.net

PUNTA LUZERON HAREA
ERAUZTEAREN KONTRA
Punta Luzero inguruan harea erauzteko
proiektua bertan behera utz dezala eskatu dio
Sopelako Udalak Bilboko Portu Agintaritzari,
horrek Sopelan sor ditzakeen kalteak direla-
eta: “hondartzetan, olatuetan, animalia eta
landaredian, arrantzan e.a.”. EAJ Bilduren
proposamen honen alde agertu zen, eta PSE
eta PP, barriz, abstenitu ziren.

INKESTAS ROCK FESTIBAL
IRAILAREN 26TIK 28RA
Punta-puntako rock-taldeak elkartuko ditu
barriro ere Inkestas Rock Festibal jaialdiak
iraileko azken asteburuan. Kontzertuak El
Peñon tabernan izango dira, debalde, eta
besteak beste, honako taldeak elkartuko dira
eguenetik zapatura arte. Jardungo duten
taldeen gaineko eta gainontzeko
informaziorako ikus. 43. orria.

SINADURA-BILTZEA
BIDEGORRIA ESKATZEKO
Sopelmarreko hainbat auzokidek sinadura-
biltzea egin dute euren auzoa eta Sopelako
erdigunea bidegorri bidez lotzea eskatzeko as -
moz. Auzokideek alternatiba batzuk pro po satu
dizkiote Udalari: espaloi bat bizi kleta eta
oinez koek konpartitzea, erre pi dean ge hienez -
ko 20km/h abiadura ezartzea eta oinezkoek
lehentasuna izatea.



[berango]

Urtero legez, Miliak ondo etorria
emongo dio udagoienari Berangon.
Aurtengoa XXVI. edizioa izango da, eta
probaren aurrekontuan murrizketak
egon diren arren, Miliak mailari eutsi
eta punta-puntako korrikalariak batuko
ditu. Hitzordua urriaren 5ean izango
da, Gobelalde kale inguruan, eta beste-
ak beste, Rui Silva eta Iris Fuentespila
iazko txapela barriro lortzen saiatuko
dira.

16:40an hasiko dira lehenengo kate-
goriako parte-hartzaileak tipi-tapa, eta
probak 20:00ak arte luzatuko dira gi -

Rui Silva eta Iris Fuentespila, iazko irabazleak, Berangon egongo dira aurten ere

26. urtez, badator Milia! 
Urriaren 5ean ospatuko da atletismo-proba
ezaguna; eman izena eta parte hartu!

txienez. Horren ostean ohiko sari-bana-
keta izango da. Milian parte hartzeko
epea urriaren 4an amaituko da, eta inte-
resa duten lagunek Berangoeta Kultur
Etxera joan beharko dute irailaren
30etik aurrera 18:00etatik 20:00ak arte.
Halaber, 946 682 143 telefonoan eta
millaberango@gmail.com e-postan ere
egin daiteke.

Josu Hernandez Berango Atletismo
Taldeko presidenteak eskertu gura izan
du erakunde askoren babesa: “Zuei esker
Milia Estatu mailako hirugarren proba
garran tzitsuena izatea lortu dugu”. m

EMAN IZENA KULTUR
ETXEKO IKASTAROETAN!
Aurten ere Santa Ana Kultur Etxean eta
Antzokian hamaika ikastarotan parte
hartzeko aukera izango duzu! Helduentzat
honako tailerrak eskainiko dira: altzari
zaharbarritzea, zur-lanketa, tai-txi, eskulanak,
margolaritza, areto-dantzak, euskara eta
ingelesa. Berdintasun Sailak eta Nagusien
Etxeak ere hainbat ikastaro eskainiko dituzte.
Izen-ematea irailean egin beharko da, Kultur
Etxe edo Nagusien Etxean.

URRIAN, ARGIHIZKIAK
ERAKUSKETA 
Urriko lehenengo asteetan ArgIHIzkiak
literatura-erakusketa ikusgai egongo da
Berangoeta Kultur Etxean, Burdin-Hesiaren
Museoaren alboko aretoan. UK aldizkariak
eta Egizu elkarteak bigarren urtez antolatu
dute aipatu lehiaketa, eta eskualdeko 12
argazkilariren lanak batu dituzte, testu
laburrakaz lagunduta. Ez galdu!

BURDIN-HESIAREN
MUSEOAK MILA BISITARI
IZAN DITU URTEBETEAN
Urtebete igaro da Berangoko Burdin-
Hesiaren Museoak Berangoeta Kultur Etxean
ateak ireki zituenetik, eta daborduko mila
bisitari izan ditu, Udalaren arabera. Horietatik
250 lagun bisita gidatuen bidez heldu ziren
museoa, eta interpretazio-gunea ezagutzeaz
gain, Areneburu inguruan dagoen bunkerra
ere bisitatu zuten.

[plentzia]

—Plentziako Esaera Zaharren lehiaketa
ez da gauza berria, laugarren edizioa
daborduko.
—Laugarren urtea, bai, baina denboraz
justu-justu gabiltza. Iaz parte hartzaile
kopuru handiena izan genuen, 24 talde,
eta aurten errekor hori hautsi gura dugu.
—Nobedaderik egongo da?
—Bazkaria egiteko lekua gura genuen
aldatu: Gaztetxean izatea nahiko genu-
ke. Udalarekin hitz egiten ari gara, baina
oraindik ez dugu zehaztu (elkarrizketa
irailaren 9an egin zen).
—Eta Gaztetxean ez bada?
—Baditugu B, C eta D planak, kar-kar!
Hor ez bada frontoian izango da, aurre-
ko urteetan legetxe. Aurrekontuaren za -
tirik handiena hor joaten zaigu eta, esan
bezala, oraindik ez dugu zehaztu.

—Inguruko herrietan badaude mota
honetako lehiaketak. Zergatik erabaki
zenuten Plentzian anolatzea?
—Sopelakoan beti hartu izan dugu parte
eta geurean egitea ere polita litzatekela
pentsatu genuen. Jendeak herrian bertan
ondo pasatzeko eta kultura sustatzeko.

—Gainera, ni bertan bizi naizenetik be -
hintzat, ez da Plentzia herri oso euskal-
duna izan eta giro euskalduna sortzeko
ideia ona zela pentsatu genuen.
—Gazteak ala nagusiak, nortzuk ani-
matzen dira gehiago?
—Batez ere gazteek hartzen dute parte,
koadrilak-eta. Hasierako beldurra hori
zen, baina jendeak ondo erantzun du.
—Eta herrikoak ala ingurukoak?
—Hasieran denak ziren Plentziakoak,
baina hasi dira ingurukoak etortzen
bere: Sopelakoak, Algortakoak... Zabal -
duz doa apurka-apurka.m

«Inguruko herrietako jende
gehiago hasi da etortzen;
zabaltzen doa, gutxinaka»

Izena emateko epea pasatu bada ere, giroaz gozatzera edonor hurbil daiteke

Hilaren 28an, zapatuan, ospatuko dute
Plentzian Esaera Zaharren Txapelketa.
Eleiz enparantzan, goizeko 11:00etan
hasita, musikari eta bertsolarien lagun -
tzagaz ibiliko dute herria.

A. Zarauza eta I. Beitia > Esaera Zaharren Txapelketa

“Iaz izan genuen parte hartzaileen
errekorra hautsi gura dugu”

Aurten ere 
euskarari

heldu!

H A B E k  d i r u z  l a g u n d u t a

• Maila guztiak
ordutegi 

desberdinetan                   

•Ikastaro trinkoak
larunbatetan

e-mail: j.a.agirre@euskalnet.net

Algortako Etorbidea 104 48991 (Algorta - GETXO) 

Tf. 94 460 66 71

uk zure 
publizitatea 
hemen !

94 491 13 37 - publiuk@aldizkaria.biz



Urduliz

Tokiko Agenda 21en baitan, datozen 8
urteetarako ekintza-plana adostu dute

[herriak]

PLENTZIAKO HONDARTZA,
ESTATUKO ONENETAKOA
OCU Kontsumitzaile eta Erabiltzaileen
Elkarteak urtero egiten duen Espainiar
Estatuko hondartza onenen zerrendan
laugarren postuan jarri dute Plentziakoa. Uribe
Kostako areatza Kadizeko La Barrosa,
Pontevedrako Area brava eta Gironako La
Tossa hondartzen atzetik lotu da. Honegaz
batera hirugarren hondartzarik seguruena eta
hirugarren garbiena legez ere txalotu dute.

BIGARREN ESKUKO
MERKATUA SOPELAN
Oparitu, aldatu edo salduko zenuke erabiltzen
ez duzun hori? Lelo horregaz animatu gura
dituzte herritarrak Sopelako bigarren eskuko
merkatura hurbiltzeko. Etxean dituzunak
saltzeko izena emateko epea zarratuta
dagoen arren, hilaren 28an, 10:00etatik
14:00etara arte, Jauregizar enparantzan inon
aurkitzen ez duzun hori aurkitu ahalko duzu.

GORLIZEN, ‘EUSKERAZ
OLGATZEKO’ PUZGARRIAK
Irailaren 28an, eguerdiko 12:00etatik
14:00etara arte puzgarriak egongo dira
haurrentzat Iberren. Euria izatekotan, gainera,
ez da plana zapuztuko, puzgarriak herriko
frontoian jarriko lituzketelako. ‘Euskeraz
Olgetan’ Mankomunitateak antolatzen duen
programa da, gaztetxoenen artean euskara
sustatzeko asmoz.

Aurreko ekintza-plana amaituta, 2020ra artekoa adostu du Udalbatzak

Uztailaren 30eko Osoko Bilkuran
onartu zuen Urdulizko Udalak datozen
zortzi urteetarako Tokiko Agenda 21eko
ekintza-plan berria. Alde bozkatu zuten
EAJko bost zinegotziek eta PSEko zine-
gotzi bakarrak; Bildukoak, ostera, abste-
nitu egin ziren.

Udalaren hitzetan, aurrerapausorik
esanguratsuena Gobernu Irekia eratzea
izan da. Honen bitartez, Udalaren aurre-
kontua orain arte egin dena baino modu
argigarriagoan gura dute ezagutzera
eman. Horrez gain, herritarren parte har-
tzea ere sustatu gura dute, ekintza-plana
eratzerako orduan egin duten legetxe,
450 lagun ingururen proposamenak jaso
baitituzte. Azpiegituretan egin gura di-
tuzte hobekuntza azpimarragarriak:
oinezkoentzako bideak hobetu aldiriak
eta erdigunea batuz, aparkaleku gehiago
egin, Aita Gotzon Kaleko trenbide-pasa-
gunea lurperatu eta garraiobide publikoa
bultzatu. Honegaz batera saneamendu-

sarea hobetu gura dute, ur-andela berria
eraiki, kale-argiztapenean aldaketak egin,
baita etxeko hondakinen bilketa hobetu.

Kulturak ere izango du lekua plan
berrian: Gaztelekua martxan jarrita eta
nagusientzako aisialdia zabalduz baliabi-
deak areagotuko ditu Kultur Etxeak. Ba-

bes ofizialeko etxebizitzak ere bultzatuko
dituzte, natura zaindu, kaleetako segur-
tasuna hobetu eta merkatarien elkartea-
gaz batera lan egin. Genero ikuspegia eta
euskara sustatzea kontuan hartuko duela
zabaldu du Udalak gainera.

Urtebete iraun duen prozesuaren os-
tean, Tokiko Agenda 21en bigarren fa-
sea onartu zuen Udalak, beraz. Proiektu
ederra nahiz eta gai asko zelan jorratuko
dituzten oraindik ez duten zehaztu. m

“Udalerri bizi, bateratu eta
solidarioagoa lortu gura du
Urdulizko Udalak ekintza-

plan berri honegaz”

[agenda]

Ira. 23 - Urr. 6
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

ERAKUSKETAK

GETXO
4Noraizanean. Algortako Abian
elkartean. Doan.
4Getxophoto argazki jaialdia.
Irailaren 29ra arte.

LEIOA
4EHUko zeramika masterreko
ikasleen lanak. Irailaren 26tik
azaroaren 10era. Kultur Leioako
erakusketa aretoan. Doan.

PLENTZIA
4Itziar Gromaz Aurrekoetxearen
margolanak. Irailaren 30era arte.
Goñi Portalen. Doan.

ZINEMA

ERANDIO
4Los becarios. Irailak 28,
21:00etan. Astrabuduko Josu
Murueta kultur etxean. 2 euro.

SOPELA
4Robots (euskaraz). Irailak 29,
18:00etan. Kurtzio kultur etxean.
Doan.
4Imajinatu abestiak. Urriak 6,
18:00etan. Kurtzio kultur etxean.
3 euro.

ANTZERKIA

GETXO
48 begi (Gilkitxaro antzerki-
taldea). Irailak 26, 20:30ean.
Algortako Abian elkartean. Doan.
4Storytime. Irailak 28, 11:00etan.
Algortako kultur etxean.
4Barre laborategian (Puski eta
Txurruskiren ikuskizuna). Irailak 28,
18:00etan. Algortako Abian
elkartean. Doan.

4La lengua en pedazos. Irailak 28,
20:00etan. Areetako Andres Isasi
musika-eskolan. 12 euro.
4Maxmadera (Hamaika taldea).
Urriak 5, 19:00etan. Algortako kultur
etxean. Areetako Andres Isasi musika-
eskolan. 3 euro.

LEIOA
4Terapias (Vaiven eta La Pavana).
Urriak 4, 20:30ean. Kultur Leioako
Auditoriumen. 12 euro.

Organik dantza-taldearen ibilbidea irudietan
Getxoko Organik dantza-taldeak hamar urte bete du eta argazki-
erakusketa bategaz ospatuko du: bere ibilbidea birpasatzen duen
erakusketa ikusgai egongo da Algortako Torrene aretoan, urriaren 2tik
31ra. Ezohiko dantza eta antzerki taldea da Organik. Mugimendua
erabiltzen du komunikaziorako eta musika sortzen dute obra
bakoitzerako: mugimendu fisikoa da oinarria, indartsua eta emozioz
betea, askotan hitzakaz uztartzen dute, baita umoreagaz ere.
Organikek helburu bi dauka: batetik, dantza garaikidearen joerak
ikertu, baita antzerkiagaz eta musikagaz zelan uztartu ere; bestetik,
aretoetatik atera, kalera eta bestelako guneetara hurbildu.

• Non: Algortako Torrene aretoan  • Noiz: Urriaren 2tik 31ra

4Constelaciones dantza-
ikuskizuna (Aracaladanza). Urriak
6, 18:00etan. Kultur Leioako
Auditoriumen. 5 euro.

MUSIKA

ERANDIO
4Una noche sin Sabina. Irailak 27,

21:00etan. Astrabuduko Josu
Murueta plazan. Doan.
4Izargi + Guda dantza + talde
sorpresa. Urriak 5, 21:00etan.
Kalezulo gaztetxean.

LEIOA
4Txopoeta auzoko jaiak. Irailaren
27tik 29ra: kontzertuak eta
erromeriak. Doan.

BESTEAK
GETXO
4Tailerra: miloitantzia ereduei
buruzko gogoeta (Joxemi
Zumalabe fundazioa). Irailak 25,
19:00etan. Algortako Abian elkartean.

SOPELA
4Hitzaldia: Gotzon Barandiaran.
Errotik nobelari buruz. Irailak 26,
19:00etan. Kurtzio kultur etxean.
4Bigarren eskuko artikuluen
merkatua. Irailak 28, 10:00etatik
14:00etara. Jauregizar plazan.

PLENTZIA
4Esaera zaharren txapelketa.
Irailak 28, 11:00etatik aurrera.
4Ludoteka plazara programa
Irailak 25 eta 30, 17:00etatik
19:00etara. Ontziolan.

GORLIZ
4Euskaraz olgetan: puzgarriak.
Irailak 28, 12:00etatik 14:00etara.
Ibarretan (euria bada, pilotalekuan).
Doan.

LEIOA
4Tailerra: Kantatzeaz gozatu.
Urriak 5. Kultur Leioan. Informazio
gehiago: 946 072 578.

URIBE KOSTA
4UK martxa, Plentziatik Erandiora.
Urriaren 4an 18:00etatik aurrera, eta
5ean egun osoan: hitzaldiak, herri-
bazkaria, kontzertuak, e.a.

Aurten 10 urte bete ditu Organik konpainiak

4Erakusketa

[albuma]

Busti gaitezen!

Argazkiak: Asier Mentxaka

Uretan jaialdia egin zuten Getxoko Arriluzeko kaian irailaren 7an,
estrainekoz, Getxoaktibatu! programaren barruan. Itsasoagaz lotutako
jardueretan parte hartu ahal izan zuten herritarrek, besteak beste:
urpekaritza, arrantza, bela, arrauna, kayak edota padel surf
ikastaroetan. Ezin genuen aukera galdu emaitza zuri, irakurle,
erakusteko, beraz horra hor egunak emon zuena iruditan.

[UKirudia][argazkia]

Pakiko Urretxuak utzitako argazkia

Askana
baserria 
Algortako Portu Zaharrean

Usategi aldapako kantoian zegoen
Askana baserria, Basaldua kalean,
Askane izenagaz ere ezaguna
Algortako Portu Zahar inguruan.
Izenak bere kokapena adierazten du,
Portu Zaharraren alboko amildegian
kokatuta zegoen-eta baserria,
haitzaren gainean. Hain zuzen, haren
azpian zegoen hondartza batek
Askanpe izena zeukan, bere kokapena
ere adieraziz (hondartza desagertu zen
Portu Zaharra bete zutenean).
Honako argazkia Pakiko Urretxua
algortarrak utzi digu eta 1958-1962
bitartekoa da (garai hartan bete zuten
Portu Zaharra, gitxi gorabehera).

TomasUrzainqui

[berbetan]

Testua: I. Sagarminaga / Argazkia: Goiena Komunikazio Taldea

Historia ezagutzeak eta jakiteak duen garrantzia nabarmen daiteke Tomas Urzainquiren (Iruña, 1949) berbetatik. Historialari,
abokatu eta jurista nafarrak irailaren 18an Algortan eman behar zuen hitzaldiaren harira gauzatu da alkarrizketa, eta
besteak beste Nafarroako konkistaz, ordukoaz eta gaur artekoaz, Nafarroako erresumaz, gertatutakoez, estalitako egiez,
eginbeharrez, eta argitaratu barri dituen Continua la irracional conquista eta Desconquista e independencia de Navarra
liburuez jardun dugu. Bereak dira esaterako: La Navarra Maritima, Navarra sin Fronteras impuestas, Navarra Estado
Europeo, Soberanía o Subordinación, Vasconia en el Siglo XI, La "voluntaria" conquista lanak ere bai.

—Konkistaren 500. urteurren-ekitaldi -
ek orduko eta urteotako zein Nafarroa -
ko erresumaren itzalguneak, ez-jakinta-
suna argi tzeko balio izan dute. 
—Urteurrenaren harira egindako kontu -
ak pizgarri izan di ra historia ezaguta raz -
teko; ezjakintasun handia dagoelako!
Horren arrazoia ez da bakarrik jendartea-
ren ze lan baiteko utzikeriagatik edo ardu-
ragabekeriagatik izan, baizik eta batez ere
eragindako ezjakintasuna izan da. Kon -
kis ta tzai leei, edo konkistako onuradunei
ez zaie historia interesatzen, hobe esanda,
his toria ezagutu dadila ez zaie interesa -
tzen. Beraz, aurrez aurre dugun gizarteak,
geureak, ez du ezagutzen. Horregatik, ha -
lako urteurrenak-eta horri aurre egiteko
ondo datozkigu. Ezjakintasuna handi ho -
rrek ondorioak eragiten ditu bizi dugun
egoera politikoan, ekonomikoan, kultu-
ralean eta gizartearengan. Gure nazioa (ar -
gi izendatuta), konkistatutako nazioa da;
hori esatea eta jakitea oso garran tzi tsua
da. Itxuraz, ematen duelako ezetz, ia ba -
di rudi libre garela... Beraz, konkistatu zu -
ten nazioa dela konturatu behar du/du -

gu, eta konkista horrek jarraitzen duela
ere bai! Konkistak ez direlako amaitzen
in basioa gertatzen denean, herri bat inda-
rrez hartzen denean, denborak aurrera
egin ahala ere irauten dutelako, denboran
mantentzen direlako. Eta gurean, gertae-
ra eta egitate guztiz bidegabea da, gaur ar -
te dirauena. Konkistak prestatu egiten di -
ra, eta Nafarroakoa ere antolatu egin zu -
ten; eta horretan parte-hartze ga rran tzi -
tsua eliza-botereak izan zuen. Kris tau ta -
su nak Europan erabateko garrantzia eta
indarra zituela. Elizako hierarkiak, mo -

nasterio han diek eta abarrek pentsamen-
du politikoan ere eragin izugarria zuten.
Hala joan ziren konkista prestatzen. Gure
nazioa euren tzat ez zen legitimoa, ez ze -
go kion pentsamendu politiko eta kultu-
ral “zuzenari”; ostera, eurentzat, zuzena,
bidezkoa edo egokia frankoen erreinua
ala Gaztelako erresuma zen. Horrez gain,

gureak or du ko pentsamendu feudal
men deratzailearekin talka egiten zuen,
bes te kultura juridikoa eta soziala zuen...
Horren guztiaren adibide asko ageri da,
adib.: Codex Calixtinus ezaguna; sekula-
ko pa sar te luzea, neurrigabea, du gure he -
rriko bizilagunak irain duz, ka lu mni a tuz;
hain zuzen ere konkistarako bidea pres-
tatzeko asmoz... Segidan, XII. mende
amaierarako, ia guztiz burututa izango
zu tena, mendebaldeko edo itsasaldeko
Na farro a ren konkistarekin. Kon kis tarena
oso presente izan behar du gu ; kontua ez

da gure lurraldea orain ba na tuta ikusten
dugulako hori naturala de la; ez, hori ez
da berezkoa! Modu oso artifizialean kon-
kistek eragindakoa da, kon kis tatzaileek
eragindako gizarte eta lu rral de-ba na ke ta -
ren ondorio. Eta oso ondo aztertutako
eta pen tsatutako plangintzaren ondorio
izan da. Ezin pentsa liteke Lurralde His -

“Gurea lako nazioek bere historia
be rri ro ezagutzeko beharra dute; bizi
ditu en arazoei irtenbidea aurkitzeko”

deskonkistarako bidea prestatzen



to ri koak deituriko horiek berezkoak,
naturalak direnik, ezta pentsatu ere! Hori
konkistatzaileek bururatutako banaketa-
ren emaitza da. Horrek eragina izan du
esa te rako: zatiketa linguistikoan, euska-
ran, euskalkietan; Koldo Zuazok ondo
fro gatu be za la; gizartea bera za ti ka tu a go
egotea, pen tsamendu, ideologia banake-
tan, guztiz fal tsututako historiaren ezagu -
tzan e.a. Gurea lako nazio ba tek bere his-
toria berriro ezagutzeko beharra du, be -
ren-beregi irtenbidea aurkitzeko bizi di tu -
en arazoei: lurralde-ba tasuna, ba ta sun lin-
guistikoa, kul tu ra la... ‘Batasun’ horrekin
ez dut adierazi na hi “homogenizazioa”,
argi lotu dadila. 
—Labur-labur, zeintzuk dira gezur han-
dienak eta egiarik estalienak?
—Joan barri den ikasturtean liburu bi ka -
le ratu ditut: Continua la irracional con-
quista, eta Desconquista e independencia de
Navarra. Lehenengoan, egun konkistak
ja rraitzen duela argitzen eta azaltzen dut;
800 urteotan konkistak segitu duela eta
irrazionala dela. Konkista ez da uler garria,
justifikagarria, ez! Irrazionala da ez dauka-
lako inolako arrazoizko azalpenik, indar-
keria eta bortxa goreneko ekintza delako;
gainera bortizkeria horrek denboran iraun
duelako, konkistatutako nazioa den sub-
jektu pasiboarenganako menderatze-bor-
tizkeria iraunkorra, jarraitua, etengabea
izan delako. Badirudi konkista orain 800,
edo 500 urteko kon tua dela... Ez, ez, ez!
Deskonkista gertatzen den arte ez da
amaituko. Gaurko arduradun politikoek,
baita kultur arlokoek ere, oso argi izan
behar dute, lehentasunezkotzat jo. Bi ga -
rren liburuan, Desconquista e independen-
cia de Na varra-n lantzen ditudan gaiak
hauek: batetik, konkistatuak, gizarte pasi-
bo bihurtu badira ere, denbora honetan
guztian ze lan baiteko erresistentzia dina-
mika eta deskonkistatze-borondatea izan
dutela adieraztea; izan ere, alde hori ere
ezezaguna delako, bitarteko guztiak erabi-
liz ez ku ta tzen ahalegindu direlako. Kon -
kista militarki egiten den bezala, hezkun -

tzaren, er li jioaren eta abarren bidez ere
adimen-go goak konkistatzen direlako.
Zen tzu ho rre tan funtsezko gertaeretako
bat hau da:  kon kista materiala, militarra
gauzatuta ze go ela, Fernando Katolikoa
hilda (1516), Gaz telako errege eta Ale ma -
niako enpera do re Carlos I. agintean zela,
egin zu en lehene gauza, 1523an, Na fa rro -
ari bere na zio-eliza lapurtzea izan zen. Or -

dura arte Na farroak izendatzen zituen be -
re gotzain edo apezpikuak, aurrerantzean
Carlos I.goaren gortekoa zen aita santuak
Es pai ni ako erregeari Nafarroako Elizaren
zaindaritza-eskubidea eman zion. Or du tik
eta gaur arteko gotzain guztiak, Eliza-hi e -
rarkia izendatu ditu Espainiako Ko roak
edo erregeek. Nafarroako konkistan Eli -
zaren parte-hartzea eta lankidetza goi-mai-
lakoa da; Elizaren laguntza barik konkista
ez zatekeen izango gaur egun dena, ez za -
te ke en hainbeste luzatuko. Eli zaren parte-
hartzeak berebiziko ga rran tzia izan du
kon kistatuei helarazi, sinetsarazi dielako
aginte barrira, zirela Gaz te lako errege edo
Espainiako errege, oinperatu behar du tela.
Hezkuntza arloan an tzera: eskola eta uni-
bertsitate publikoak debekatu eta desage-
rrarazi zituzten, eliza-eskolengatik or dez -

katu... Bizilagunen, nafarren, adi me na eta
ezagu tza bereganatzeko, Es pai niako mo -
narkiarekiko geroz eta otza na go ak eta esa-
nekoak izan zitezen. Horiek guztiak ga -
rrantzi handikoak dira! Era kundeen mol -
daketa-egoki tzea ere ba dago: independen -
tzia egoeratik, era kun de pro pi oduna, bo -
tere le ge gile, ejekutibo eta ju di zial propio-

duna, konstituzio propioduna... Men de -
ko ta sun ego erara igaro zen; alde ju ri diko,
po litiko eta instituzionaletik erabateko
men de ko tasun egoerara...
—Egoerari aurre egiteko ikus pegi barri,
irtenbide-proposamenik ematen duzu?
—Noski. Lehenengo, orain arte ukiezinak
ziruditen planteamenduak ahaz tu be -
harko dira, esaterako: espainiar naziona lis -

moaren eta euskal nazionalismoaren ar te -
ko liskarra soilik delako ideia hori. Egi -
azki, nazio baten eta konkistatutako bere
gizartearen eta nazio-gizarte konkistatzaile
baten arteko kontua denean; errealitatea
horixe da. Orduan, beste jendarte ba -
tzuetan ere, adibiderako katalan edo esko-
ziarrean, gertatzen ari dena gertatu behar-
ko litzateke: jendarte zibila dela, hiritargo-
aren gehiengoa, herritarrak direla kontua
euren gain hartzen dutenak; zutik jarri eta
gizarte edo giza-talde bezala antolatu, eta
alderdiak-eta independentzia berreskura -
tzeko pauso erabakitzaileak ematera be -
hartzea. Independentzia funtsezkoa da, ez
barrik norbanakoen tzat, baizik eta kolek-
tibitatearentzat ere bai; estuki lotuta dau -
de biak. Independente edo burujabe ez
den gizarteak bere eskubide asko murriz-

tuta izaten ditu, eskubide zibilak, politiko-
ak, eta norbanakoen zein gizarte osoaren
hainbat askatasun ere bai, arlo guztietan:
ekonomian (zelan funtzionatu eta plani fi -
ka tzeko, bere baliabideak ku de a tze ko,
finantza-gaitasuna zelan erabili erabakitze-
ko e.a.), kultur arloan kulturaniztasuna
nahigo duen ala ez... Halako erabakiak

ezin ditu inoren izenean beste gizarte ba -
tek hartu, horrek bere interesak lehenitsi-
ko di tuelako beti. Gizarte menderatzaile-
ek, ka su rako espainiarra edo frantsesa, in -
te  res pro pioak dituzte, zoritxarrez do mi -
na  tzaileak: nazio-gizarte menderatuek eu -
ren eskubideak erabiltzea edo gauzatzea
lor ez dezaten saiatzen direlako, gizarte do -
mi natzailearen ezaugarri-ondarera bal  din -

tzatuta egon daitezen saiatzen direlako...
—Hainbatetan adierazi duzu ez dagoela
demokraziarik burujabetasun barik...
—Argi eta garbi! Burujabetasuna ala men-
pekotasuna. Na zio bat ez bada erabat bu -
ru jabea, ez bada bere etorkizunaren jabe,
baldintzatzen du en bestelakorik badu, ne -
kez izango da de mo kratikoa. De mo kra ti -
koa da bere buruaren jabe denean; herri-
tarrak bu ru ja be diren heinean demokrazia
gauzatu ahal dute. Oso argi egon beharko
luketen kontzeptuak dira; Eu ro pan are ar -
giago, gizarte europarra heldu tzat eta jan -
tzitzat jotzen denean. Zo ri txa rrez, Euro -
pan euren eskubideak mu ga tuta dituzten
hiritar-multzoak badira; bes te gizarte ba -
tzuen guztiz mende daudenak. Gaur egun

hala an tzeman eta adierazi dute katalanek,
eskoziarrek; beste askok esan beharko du -
gu! Uste dut gauzei beste modu desberdin
batean begira tzeko ga raia dela; orain arte
ez bezala... Proposamen barrietarako ga -
raia da. Gizarte zibil oso ak edo gehiengo-
ak hartu behar du bere gain, bere es ku
kon tu hau. Batez ere as ka tasunean oi na -
rri tutako ikuspuntua da, norbanako zein

kolekti bo arena, gizon-ema kumeena; ezin
dugulako gizartea eraiki osatzen du ten al -
de etako bat mendeko egoeran ba da go.
Do mi na tzai le etaz ere an tzekoa esan li te ke:
espainiar es ta tua nekez izango da de mo -
kratikoa gizarte zehatz batzuk gu txi e tsita,
ezeztatuta, ez ku tatuta di tu en heinean. Be -
raz, iruzurra besterik ez da zu zen bi de esta-
tua dela esatea; ez dira zuzenak ezta bi dez -
ko ak ere, ez dituztelako hainbat gi zar teren
eskubideak errespeta tzen, onartzen. 
—Oso argi duzun beste kontu bat: des-
konkista posible da. 
—Erabat sinetsita nago! Ezinezkoa delako
beti engainatzen, ezkutatzen eta ukatzen
ibiltzea; egiaz, kostu handia duelako. Gi -
zarte dominatzaileek menderakuntza ho -

rretan energia asko xahutzen du telako;
mo  mentuz errentagarria izan dakieke...
Os  tera, momentu batean errentagarrita-
sun hori amaitu egiten da; agian puntu
ho  rretara heldu gara. Menderakuntzan
jar dutea, eta menderatutako gizarte ho -
rren gandik probetxua ateratzea, haren
aukera ekonomikoak eta lurraldearenak
ustiatzea, egunen batean ezinezkoa gertat-
zen da... Eta batez ere ezinezkoa gertatzen
da konkista jasaten duen gizarte hori ego-
eraz kon turatzen eta jabetzen denean, eta
jakinarazten eta adierazten duenean. Or -
du an txe, momentua heldu da...
—Oraindino ere falta da...
—Falta da! Baina, hara, Katalunian orain
dela hiru urte ez zuten ezta imajinatu ere
egingo! Hain arin gertatuko ze nik ere ez!
Eta gerta daiteke, daiteke baino gertatu
be har du gure nazioan ere... Gureak Ka ta -
lu ni ak edo Es ko ziak ez dituzten handicap-
ak (konkistatik ondorioztatutako lurralde
zatiketa, horren ondorio ekono mi ko, so -
zial, kultural eta politikoak e.a.) izan
arren. Alabaina ezin dugu onartu ez balio-
etsi zatiketa hori; ezta horrek eragindako
on dorioak ere, faltsuak direlako; ga lera,
banaketa, ukatze egoera hori artifizi al ki
sortu eta inposatuak izan direlako. Be raz,
askatasunerako, burujabetzarako eta inde-
pendentziarako ditugun eskubideak gau-
zatuz egoera aldatu egin behar da, dugu. m

“Jendarte zibilak, herritarrek hartu
behar dute bere gain kontu hau; (...)
alderdiak pausoa ematera behartu”

[berbetan] [tomasurzainqui]

“Elizaren laguntza barik konkista ez
zatekeen gaur dena, ezta hainbeste

luzatuko ere; konkista ez da amaitu!”

“Askatasun, burujabetza eta indepen -
dentzi arako eskubideak gauzatuz

egoera aldatu egin behar da, dugu”

Terminoei eta sinboloei dagokienez “nahasmena, ezjakintasuna...”

—Nafarroa, Vasconia, Euskal Herria.
—Gai hauetara errespetu handiz hurbil-
du behar dugu, inor ez mintzeko. Vas co -
nia, erromatarren garaian, Antzina tean
(VI-IX. mendeak), asko ager i da, inguruko
nazioek (fran ko ak, bisigodoak, mu sul -
manak) asko erabiltzen zuten. ‘Na va rra’:
vasconiaren du ke rritik, burujabetza poli-
tikoaren fin ka tze aren ondorioz, Iru ñe ko,
Na farroako erresuma jaio zen; Na fa rroa
Eu ropa mailan dukerri horren es tatu be -
za la osatzen da. Bilakaera politikoaren
aurrerapausoa da, eta nazioartearen
onar pena du; nazioarteko itunetan mi la

urtean Na fa rroa subjektu aktibotzat ageri
da, konkista ostean ere baina subjektu
pasibotzat. ‘Euskal Herria’-k eus kararen
hizkuntz komunitateari erreferentzia egi-
ten diola esango nuke; guztiz bateraga-
rria da ‘Nafarroa’ terminoarekin, ez du te
talkarik egin behar; ‘Nafarroa’-k errealita-
te juriko-politikoa isla dezake, ‘Euskal
Herria’-k hizkuntza-kulturarena.
—Bestetik, borobil eta marren gorria,
kateena, arrano beltzaren banderak.
—Euskaldunen Estatua irudikatzeko na -
zi oartean ezagutzen, aitortzen zen ban -
de ra hondo gorridun, karbunkloa (heral-

dikan erabiltzen den terminoa, gurpil for-
man lore-hostoen antzera jarritako zortzi
makila) biribilez loturik armarria osatzen
duena da; XVI. mendean oraindik nagu-
siki erabilt zen zen. Lehenengoetariko gu -
re nazio-ezkutu edo armarria da, zilegiz-
koena; orain berreskuratzen ari dena.
Ge ro, kateena, frogatuta dago oso be -
ran tiarra dela, XVII. mendean zabaldu
zen. Azkenik, arrano beltzarena, bi ha -
mar kadaz baino ez zen erabili, Antso VII.a
“Azkarra”-ren sinbolo pertsonala zela;
gai nera, bere agintaldian ere hondo go -
rri du na ere erabiltzen zen. 



[mikelmartinvillacorta]

[fotografia]

Photophobia

Argazkiak: Mikel Martin Villacorta

Mikel Martin Villacortak egindako argazkiak ekarri ditugu, ostera ere, orriotara. Sopelan
bizi bada ere errekaldearra (Bilbo) dugu Martin eta Photophobia izena jarri die irudiei.

Dioenez, aspaldi, fotofobia zeukan argazkilari bat ezagutu zuen: “Zurbila, urduria eta ondo
hezitakoa zen. Bere begi ahulakaz egun amaierako argia edota txoko ilunak baliatuz

bakarrik egin zitzakeen argazkiak”. Martinek ere gauza bera egin du argazki-sorta honetan,
bere buruari galdetuz: “A zer tipo jatorra! Zertan ibiliko ete da?”

Martinen lan gehiago ikus ditzakezu www.mikel-martin.com gunean.

[sakonean]

Galeako fortea eta itsasargia > dorrea barritzen ari dira

Galeako gotorlekua: Bizkaiko ondarearen
artean baliotsuenetakoa

Galeako eraikin-multzoa aparta da:
Ge  txoko ondarearen artean baliotsueneta-
koa, baita Bizkaikoaren artean ere. Ho -
rrela ondorioztatzen du Aranzadi zientzia
elkarteak 2006an egindako ikerlanak, Al -
fredo Moraza Barea arkeologoak zuzendu-
takoa. Izan ere, bai fortea, bai itsasargia,
eraikin mota horien “ale bakarrak dira,
XVIII. mendeko gotorlekuen oso hondar
gitxi dagoelako EAEn, are gitxiago Ga lea -
koa bezalako egoeran: nahiko ona da eta
egindako aldaketek apenas izan dute eragi-
nik eskema orokorrean”. Hain zuzen ere,
Aran zadiren txostenaren gomendi o ei ja -
rraituz, itsasargiaren dorrea zaharbarri tzen
ari dira hil hauetan, eta lanok urrian amai -
tzea espero du Udalak. Forteak inoiz ez
zuen parte hartu gerrateetan, baina ho rien
ondorioak jasan zituen, hainbatetan erai -
tsi eta berreraikita.

Eraikin-multzoak, beraz, eraikuntza-
mota desberdin bi dauzka: batetik fortea
(harresia), bestetik itsasargia. Fortea 1742 -
koa da eta gerran defentsarako eraiki zu -
ten, handik Abra ondo kontrolatzen de -
lako. Halere, ikertzaileek uste dute le hen -
dik bazegoela inguruan talaia eta kanoi-
bateriaren bat. Joseph Crane Snocg-ek di -
seinatu zuen eta jatorrian dekagonoa zen,
Crane-ren planoen arabera, ez zeuzkan
itsasorako egungo bi irtenak (orain dode-

[galeakofortea]

mende amaieran eraiki zuten eta ai -
tzindaria izan zen Bizkaian; izan ere, Do -
nostiako Igeldo ko a ren ostean, euskal kos-
tako mota bereko bi garren itsasargia  izan
zen. Haren hondarrik ez da geratzen; bai,
ordea, bigarren itsasargiarenak: egungo fa -
roa Francisco Antonio Etxanobek diseina-
tu zuen eta 1844 inguruan eraiki zuten
Espainiako Itsasargien Planaren baitan.
Mo ta horretatik geratzen den ale bakarra
da euskal kostan (betiere Igeldokoa salbu,
baina hura lehenagokoa dela azaldu
dugu). Aranzadiren txos tenaren arabera,

esatea jatorrian zuriz margotuta zegoela,
behin tzat dorrea. 

Oinplanoa oktogonal batean koka -
tzen da (bu lego eta biltegi moduan erabil -
tzeko egina) eta, hura bezala, Berang o ko
hareharrizkoa da. Oinplanoak dorreak
bai no aldaketa gehiago jasan du, baina
ho beto kon tserbatu da. Halere, dorrearen
arazo be ra dauka, higadurak eragindakoa.
Ha ren arrazoia ere ikertzen ari dira, izan

ere, eraikinaren hegoaldeak pairatu du
higadura eta hori oso arraroa ei da.

Mantendu beharra
Bigarren eraikinaren egoera, barriz, nahi -
ko eskasa ei da: foruzainaren etxebizitza
mo duan eraiki zen, dorreari lotuta, men -
de bat beranduago, 1880 aldera: Domin -

go eta Juan Ormaetxea aita-semeak izan
zi ren lehen farozainak. 1905ean, ordea,
era bat utzi zuten egungo itsasargia egin-
dakoan, harik eta Ge txo ko Udalak bere
jabetza lortu arte, 1947 an. Hamar urte
beranduago os talaritzarako erabil tzen hasi
zen, gitxienez 1975era arte.

Multzoaren hirugarren eraikuntza da
barriena eta balio gitxien daukana, eta
hark ere aldaketak jasan ditu. Jatorrian
kuartel eta biltegia zen, baina zaindaria-
ren etxebizitza moduan ere erabili zuten
forteak gerrarako funtzioa galdutakoan.
1950ean eraitsi eta berreraiki zuten, jato-
rrizkoa baino eraikin txikiagoa eginez.

Aranzadiren gomendioa da ondare
ba liotsua barritu eta mantentzea. Etor ki -
zu nean bestelako erabilera ludikoak izan
ditzakeela uste du, betiere gotorlekuaren
jatortasuna gordez; gainera, horretarako
ez du aurreikusten ezohiko ahaleginik.
Dorrea barri tzeagaz batera abiatu da
bidea, jarraipenik izango ahal du! m

Gotorlekurako sarrera, barrukaldean itsasargiko dorrea ikusten dela

Gotorlekua zerutik ikusita harresiaren forma eta eraikinen kokapena ondo bereiz daitezke

Galeako gotorleku ezaguneko
dorrea barritzen ari dira hil
hauetan, Aranzadi elkartearen
ikerketan oinarrituz. Galeako
fortea eta itsasargia ondare oso
baliotsuak dira, ez Getxori
bakarrik dagokionez, baizik eta
euskal kosta osoari dagokionez.
Bada, ezagut dezagun bere
jatorria eta historia.

Urrian edo azaroan amaituko dituzte dorrea barritzeko lanak

Maiatzean kendutako
kanoiak apangarri gisa

ekarritakoak dira

Erabilera ludikoak
baztertu barik,

gotorlekua zaintzea
gomendatu dute

kagonoa da). Harresia lubaki batek in -
guratzen du, baina orain estalita dago. 

Azkar eraiki zuten fortea eta mende
oso an egin behar izan zituzten konponke-
tak. Zer ga tik ez dakigula, ia sorreratik

izen datu da Printzearen Gaztelua ere.
Aipatu legez, ge rrateek ondorioak eragin
zituzten gotorlekuan eta bitan berreraiki
behar izan zuten: Napoleonen gerretan
(1812) eta Lehen Ge rra Karlistan (1836
inguruan). Horien ostean, forteak ez du
jasan aldaketa nabarmenik.

Harresian kanoi-zuloak daude, egun
kanoirik bakoak. Baina 1773an bazeuden
18 kanoi, 1827an 6 eta beste hiru presta -

tzen ari ziren, baina 1844an ezin erabil
zitezkeen bakan batzuk besterik ez ei zeu-
den. Barruko eraikina ostalaritzarako era-
biltzen hasi zirenean, XX. mende erdial-
dera, hainbat kanoi ipini zituzten, baina
apaingarri gisa. Horietatik geratzen zire-
nak uda hasieran kendu zituzten zaharba-
rritzeko, baina seguruenez ez dituzte itzu-
liko; izan ere, bertakoak ez direnez,
Aranzadik gomendatu zuen toki egokiago
batera eroatea.

Forte barrualdea eta itsasargiak
Fortearen barrualdeak harrizko zorua zeu-
kan eta oraindino kontserbatzen da parte
bat. Gainera, hiru eraikin daude: itsasar-
giarena, hari lotutako bat eta euretatik
banatuta dagoen hirugarren bat. Itsas ar -
giaren dorrea da, hain zuzen ere, zaharba-
rritzen ari direna, baina ez da jatorrizko
faroa. Galeako lehen itsasargia XVIII.

Fortea eta itsasargia
XVIII. mendeko beren

motako ale
bakarrenetakoak dira

[zinema]

Aurrestreinaldiren bat egin ostean,
Mi reia Gabilondok zuzendu duen
Amaren eskuak filma Donostiako Zi ne -
mal dian (Zinemira sailean) aurkeztu
du te irailaren 24an. Karmele Jaio (Gas -
teiz, 1970) kazetariaren eta idazlearen
izen bereko nobelan, Amaren eskuak
(2006, Elkar), oinarritzen da Baleuko
produkzio-etxeak ekoitzi duen fikzioz-
ko lana. Josu Bilbaok idatzi du gidoia
eta, istorioa Gasteizen gertatzen bada
ere, lekutzeak Lekeitio, Getaria, Irun,
An doain, Donostia eta Hendaian gra-
batu dituzte. 

Jaioren istorioa, eta horrenbestez fil-
marenak, hala laburtu dute: “Nereak
35-40 urte ditu; inoiz maite izandako
lana baina egun estresaturik daukana,
egunkari batean; senar jator eta alaba zo -
ra garria, zeinei ez dien eskaintzen behar
luketen arretarik; eta istorio bat iragane-
an, oroimenetik erauzi nahi lukeena; eta
ama ospitaleko ohean lo, inoiz esnatuko
den jakin ezinik. Amaren historia ezku-

Amaren eskuak zineetan
Karmele Jaioren eleberrian oinarritutako
filma Mireia Gabilondok zuzendu du

Tragikomedia legez aurkeztu dute filma

tuak jakingo ditu Nereak erietxean, eta
ho rren haritik ohartuko da zenbateraino
izan daitezkeen ezezagunak geure ondoan
dauzkagunak, eta, aldi berean, zenbate-
raino izan litezkeen berdinak belaunaldi
biren arazo eta kezkak, nahiz eta garaiak
eta bizomoduak asko aldatu. Bizinahi a -
ren aldeko aldarrikapena dakarkigu ele-

berri eder eta hunkigarri honek, bazter
guztiak zipriztintzen eta blaitzen dituen
itsasoaren enbatak bezala”. 

Ainara Gurrutxaga, Esther Remiro,
Lo li Astoreka, Marc Schardan, Naiara
Ar nedo, Maialen Vega, Amaia Mitxele -
na, Laia Bernues, Iñaki Font, Vicky Pe ña
eta Aitor Beltran aktore dituen la na tra-
gikomediatzat jo dute eta hilaren 27tik
aurrera Euskal Herriko hiriburuetako zi -
ne-areto nagusietan ikusi ahalko da. m

«Hilaren 27tik aurrera
Euskal Herriko

hiriburuetako zineetan
egongo da ikusgai»

Rockaren izenean...

[musika]

Hogei bat taldek parte hartuko dute jaialdian

Sopelako El Peñon tabernan egingo den
Inkestas Rock Festibaleko egitarauak 20
talde ingururen kontzertuak iragarri ditu.
Hiru egunez, irailaren 26an, 27an eta
28an hain zuzen ere, egingo da rock-jaial-
dia eta sarrera doan da.  

Arduradunen esanetan, “gutako baten
oroimenez” antolatzen den festibalak hel-
buru nagusi bi dauzka: alde batetik, berto-
ko eta inguruko taldeei euren musika eza-
gutarazteko au kera eskaintzea, eta bestetik
rockzaleentzako dagoen eskaintza “urria”
zabal tzea.

Ondorengoak dira egongo diren esze-

natoki bien gainean jardungo duten talde-
ak: Chivo, Sacco!, Boogie Riders, Space
Octopus, Memak, Sid, Fetitxe, Hojalatica,
Megamilf Derringer, 180 gramos, FCM,
Eleven Lies, The End, Cäctus, Rusted,
Mushroom Caffeine, Peter, Happy Morgue
eta DJ Alai.

Rocka jaun eta jabe izango den jaial-
diaren egitarau zehatza oraindino ez dute
ezagutzera emon, hala egunez eguneko
emanaldiak eta ordutegiak ezagutu gura
dituenak Inkestas Rockeko webgunea
bisita lezake datozen egunetan. m

Info+: www.inkestasrockfestibal.com

Urtez urte egindako lanaren ondorioz,
Ahotsenea-gunea ekimena musika eta
literatura euskaraz jendarteratzeko
erakusleiho eder bihurtu da Durangoko
Azokan. Sortzaileei begirako guneak
“espazio bi biltzen ditu: batean
sortzaileek, kazetari edota berbalaguna
alboan, dagokion urtean argitaratutako
lanari buruzko azalpenak eskaintzen
dizkiote bertaratzen den orori; bestean,
urtean plazaratutako liburu zein disko
zuzeneko emanaldi bitartez aurkezteko
aukera eskaintzen du”. Bertan parte hartu
gura duten idazle edo musikariek
dagoeneko izena emon dezakete (beheko
helbidean). Baldintza bi bete beharko dira:
euskaraz sortutako lana izatea eta 2013an
argitaratutakoa izatea. Aurkezpenak
egiteko 30 minutuko tartea izango du
bakoitzak, esan barik doa, Durangoko
Azokak iraun bitartean egingo direla, hau
da, abenduaren 5etik 8ra.

Info+: info@ahotsenea.net

Uda hasieran emon zuen ezagutzera
musikari oñatiarrak lan barria
udagoienerako plazaratuko zuela. Toots
& The Maytals-en jatorrizko
konposizioaz Kortatuk egindako “Sarri,
Sarri” kantaren bertsioagaz iragarri zuen
disko barria... Eta apurka-apurka,
tantaka, informazio gehiago zabaltzen
dabil. Hala, Azukre koxkorrak tributo-
albuma izango dela badakigu eta
Ruperren hogeita batgarren diskoa
izango dena urriaren 4an aurkeztuko
dutela.

Info+: www.ruperordorika.com

diskoa >
Ruper Ordorika

Hileko azken aste akabuan egingo da
Sopelan Inkestas Rock-festibala

aurkezpenak >
Ahotsenea

Barakaldoko boskoteak
bigarren diskoa plazaratu du,
Bizkaiko Foru Aldundiak eta
Bilboko Udalak anto la tutako
iazko Banden Lehia txapel -
keta irabazte a ren ordainetan.
Hip Hop/ Rap eta metal doi -
nu e tan sortutako bede ra tzi
kan tek osatzen dute Iker
Villa, Iker Aginaga, Aritz Mo -
ne de ro, Mikel Becerra eta
Lander Gormedinoren lana.

EZ
Herri Oihua 
Baga Biga

Bederatzigarren lana kale ra -
tu barri du Tolosako hiruko -
te ak. Hamabi kantuz osa -
tutakoa eta digipack batean
aurkeztu dute. Euren esa ne -
tan, gaia hurrengoa: “1977.
Euskal Herria. Askatasuna,
maitasuna, berdintasuna bizi
eta gozatu nahi duen gazte -
ria (...) 40 urteko gau bel tza -
ren ondoren, orduko gazte
belaunaldi haren ahalegina
ez zen hutsala izan”. 

77
Bide Ertzean
Gaztelupeko Hotsak

Bilbon lekutzen den argentinar
taldeak oraingoan Tony
Visconti ekoizleagaz AEBn
grabatu du bederatzigarren
lana. Glam eta 70. hamarka -
dako hard-rockaren doinuak
inoiz baino nabariago
antzeman daitezkeen diskoa
CD, LP edo biniloan zein
euskarri digitalean eskura
daiteke; Europan Gaztelupeko
Hotsak-ek eta AEBn Krian
Music-ek merkaturatuko dute.

Solar Secrets
Capsula
Hotsak / Krian Music

diskoak



[literatura]

Bertsopaper-lehiaketa
Balendin Enbeita lehiaketara
bertsopaperak bidaltzeko epea zabalik

Info+: albegetxo@gmail.com / 650 704 385

Bi urtean behin, Balendin Enbeita
(Muxika, Bizkaia, 1906-1986) bertsolari
eta idazlearen omenez, Algortako Ber tso -
lari Eskolak (ALBE) antolatzen duen
bertsopaper-lehiaketara lanak aurkezteko
epea urriaren 18an amaituko da. XI. eki-
taldia beteko du aurten Balendin Enbeita
bertsopaper-lehiaketak eta, ohi legez,
edo nork parte har dezake, adinaren ara -
be ra banatuko diren atal bietako batean
(helduenean -19 urtetik gorakoak- ala
gazteenean -18 urtera ar te koak). Bertsoen
gaia, neurria eta doinua libreak dira, eta
gura beste ber tso-sorta aurkez daitezke.

Horren albotik, besteak beste, ondo-
koak dira parte har tzeko betebeharrak:
hel duen ataleko parte-hartzaileak gutxie-
nez 8 bertso (gehienez 12) egin beharko

ditu, eta gazteen atalekoak gu txienez 6
(gehienez 10); bertsoek barriak izan be -
harko dute, hau da, aurretiaz beste inon
saritu edo argitaratu bakoak.

Bertso-sortak posta arruntez zein pos -
ta elektronikoz igor daitezke. Posta arrun-
ta aukeratuz gero, hau da helbidea: Al gor -
ta ko Ber tso lari Eskola (ALBE), Mar ti ko -

«Urriaren 18a izango da
bertso-sortak bidaltzeko

azken eguna»

e na 16, 2. Pisua; 48992 Getxo. Ostera,
posta elektronikoa gurago izanez gero,
hona: balendinenbeita2013@gmail.com.
Bidaltzeko modua edozein dela ere, kon-
tuan hartzekoa da idatzi bi bidali beharko
direla: batetik, goitizenagaz sinatutako
ber tso-sorta, bestetik goitizenaren atzean
dagoen parte-hartzailearen datu pertsona-
lak jasotzen dituena. Amaitzeko, ALBE
GALA-n banatuko dituzte sariak: helduen
ataleko irabazlearentzat 900 euro, txapela
eta garaikurra, bigarrenarentzat 600 euro
eta garaikurra; gazteetako lehenengoaren -
tzat 200 euro, txapela eta garaikurra, bi ga -
rrenarentzat 100 euro eta garaikurra. m

Gela bat norberarena
Virginia Wolf
Consonni

liburuak

Maria Colera Intxaustik itzuli
du idaz le inge le sa ren lan eza -
gun hau. Ema ku me ak eta li te -
ra tura gai a ren gai neko hitzaldi
bi daude oina rrian, gogoeta
eta alda rri ka pen andana,
adib.: “ema ku me idazleek nor -
bere gela iza tea, urtean 500
libe ra ko erren ta eta pen tsa -
tzeko eta esateko askatasuna”.

Kazetari eta idazle uruguaiar
ezagunaren Ispiluak. Mundu
ia ororen historia-liburua itzuli
du Xabier Alegriak, “itzulpen-
lanak ohiko dituen zailtasunei
beste batzuk gaineratu diz ki o -
larik kartzelak”. Botereak baz -
ter tutako gertakizun, ikus pun -
tu edo protagonistengan da -
go jarrita begirada...

Ispiluak
Eduardo Galeano
Txalaparta

Olatz Ortega > arraunlaria

“Aurtengoa, nire bizitzako denboraldirik onena
izan da”

[kirola]

Algortarra da, baina uda Errenterian iga-
ro du Hibaikagaz arraun egiteko. Horrez
gain, Getxoko taldean ere badabil sosak
eskola pribatuak ematen irabazten dituen
irakasle tituludun honek.

—Denboraldia amaituta, zer sentsazio?
—Nire bizitzako denboraldirik onena izan
da: bateletan, Bizkaian lehenengoak eta
Euskadin bigarrenak izan gara; aulki mu-
gikorrean, bigarrenak Euskadin; eta trai-
neruan, Euskotren Ligan hirugarren eta
Gipuzkoakoan eta Kontxan bigarren lotu
gara. Gainera, denetan giro oso ona.
—Eta zelan moldatzen zara talde bitan
jarduteko?
—Neguan Getxon egon naiz eta ekainean
Hibaikara joaten hasi nintzen. Baina uda-
rako Errenterian nengoen, han etxea jarri
zidaten eta uda osoa eman dut han.
—Trainerua osatzeko neska nahikorik ez
Getxon?
—Ez, ez gaude neska nahikorik. Nahiz eta
Bizkaian talde bat atera den, iaz hara joan
eta gustura egon nintzenez aurten bere

errepikatzea pentsatu dut.
—Kirol-udaleku ederrak!
—Kar-kar! Bai, gainera lanean ez nagoe-
nez, gauza hauek egiteko aukera izanda
aprobetxatu behar dut.
—Krisia eta lanik eza... Gustuko gauza
izanda bere, dirurik jasotzen al duzue Hi-
baikan?

—Normalean ez digute ematen baina
orain, Euskotren Ligagaz eta Kontxagaz,
diru apur bat jasoko dugu. Baina gusta-
tzen zaigulako ibiltzen gara.
—Hibaikan fin ibili zarete, baina Zu-
maiak egin duena...
—Zumaiak egin duena hobetu ezina da!
Kar-kar! Iaz ondo ibili ziren eta aurten,
denbora gehiago batera ibilita, hobetu
egin dira. Halere, Hibaikaren bigarren
urtea izateko oso ondo egin dugu eta uste
dut datorren urtean gauza politak lortuko
ditugula. m

Getxoko arraunlariak sasoi onean dauden adibide dugu Olatz Ortega

«Uste dut datorren urtean
gauza politak lortuko

ditugulako Hibaikagaz»



[mundukatuak]

Iker Saitua Idarraga > Reno, Nevada (AEB)

“Askotan esaten den
legez: hau Wild West da!”
Orain dela hiru urte amaitu
zituen Historia ikasketak Iker
Saitua Idarraga algortarrak
Euskal Herriko Unibertsitatean
eta, jarraian, Historia
Garaikidean masterra egitea
erabaki zuen. Helburua lortuta,
barriz, lotzeko asmorik ez eta,
doktoretza egitea erabaki zuen:
horretarako beka lortu zuen, non
eta Renon, Nevadan (AEB),
bertako unibertsitatean. Horrela,
duela urte eta erdi zeharkatu
zuen Ozeano Atlantiko zabala
eta oraindino badauka han urte
batzuetarako, behintzat
doktoretza amaitu bitartean.
Kasinoen estatuan, aspertzeko
tarterik ez du izango!

Zer bisitatu eta zer ez galdu
Renon kasinoak dira nagusi. Nahiz

eta industria honek turista asko era karri,
gauza interesgarriagoak ere bisita daitez-
ke. Hiria bera paraje naturalez inguratuta
dago, horien artean Tahoe aintzira nabar-
mentzekoa da: egunpasa ederra egiteko
leku ezin hobea! Bainatzeko, ordea, ez da
tokirik aproposena, ura nahi ko hotz ego-
ten da-eta urte osoan. Bes tal de, Reno
hirian Far West mitikoaren on darea ageri-
agerian dago eta, beraz, ezin bisitatu barik
utzi Virginia City; Mark Twain-ek bere
bi zitzaren pasarte garran tzitsua idatzi
zuen bertan.

Janaria
Amerikako Estatu Batuetako bestela-

ko esparruetan legez, janari azkarrek osa -
tzen dute Renoko menua. Ohikoak dira
hanburgesak, pizzak eta hot dogs delako-
ak. Bestalde, steakhouse delako lekuetan

haragi ona jan daiteke. Izan ere, bertan
ganadua da nagusi eta cowboy kulturak
badauka bere zapore ona.

Harritzeko modukoa
Kasinoak eta horien inguruan sortu-

tako giroa da gehien harritzen duena:
esparru guztietan joka daiteke. Aire por -
tuan bertan, hegazkinetik atera eta txan-
pon-makinak daude edonon. Renoko ka -
sinoek mar katzen dute hiriaren erritmoa,
baina horrek guztiak dakarren miseria la -
tza ere ikus daiteke kalean.

Kontuz!
Desertutik ibiliz gero kontuz ibili

suge, eskorpioi eta krotaloakaz: gitxien es -
pero duzunean edozein ager daiteke au -
rrean. Azken batean, Mendebalde Urru -
na ren esparru horrek oraindino manten -
tzen du bere ingurune basatia; askotan
esaten den legez: hau Wild West da! m

46UK

Nongoa
Algortakoa

Adina
26

Zertan dabil
Doktoretza egiten dabil Renoko
unibertsitatean

Ikasketak
Historia ikasi du Euskal Herriko
Unibertsitatean

Noiz arte
Urte eta erdi daroa, eta
gutxienez beste bi urte eta erdi
lotuko da, doktoretza amaitzeko

Nor da

Lurraldea
Nevada estatua, Amerikako
Estatu Batuetan (286.367
kilometro koadro)

Hiria
Reno, Carsonetik (Nevadako
hiriburua) 42 kilometrora

Azalera
274,2 kilometro koadro

Kokapena
AEB mendebaldean

Biztanleria
225.221 biztanle

Hizkuntza
AEBko Senatuak ingelesa
izendatu zuen hizkuntza
nazional 2006an

Dirua
Dolar (1 euro = 1,31 dolar)

Non dago

Mikolasak 

Mikolasak. Ilustrazioa: Daniel Castello

[jentilkoba]

Aritza Bergara
Atal honetan agertzen diren testuak eta ilustrazioak “Euskal Herriko Mitologia. Jentilen aztarnen atzetik”

proiektutik ateratakoak dira, Adarmendi eta Orritz euskal kultur elkarteek bultzatutakoa.
Materialak ikusteko edo informazio gehiago lortzeko www.euskalherrikomitologia.com webgunera jo.

Aurreko atalean Galtxagorriak
aipatu genituen. Gogoratuko
duzunez, taldeka ibiltzen diren
izaki txikitxoak zirela esan genuen,
beti izakiei laguntzeko prest.
Baina ez okertu, taldeka agertzen
diren izaki txiki guztiak ez dira
beraiek bezain onak, ez, Mikolasek
ohitura bera dute-eta.

Deabrutxo txikiak dira. Beti taldeka ager -
tzen dira, lau, bost, hamar, ehundaka edo
milaka. Indar ikaragarria dute eta eraiki -
tzaile handiak dira. Inork ez daki non bizi
diren, eguzkiaren agerpenarekin batera
desagertzen baitira.

Zakarrak eta apur bat burugogorrak.
Gizakiekin harremanetan jartzen direne-
an, eraikin paregabea egiteko, beraien
hitza betetzen dute, gau bakar batean al -
txatuz. Hori bai, beti prezio altua eskatzen
dute ordainetan.

Beti taldean ibiltzen diren deabrutxo
txikiak dira. Hain tamaina txikikoak iza -
teko, indar ikaragarria dute eta eraiki tzaile
handiak dira. Haien gaitasuna hain da
paregabea, laneko material gisa harria era-
bilita zubi eta eraikin eskergak altxatzeko
gai direla gau bakar batean. Zakarrak eta
apur bat burugogorrak dira, eta horrek
gizakiengandik urrun mantendu izan ditu
beti.

Kondaira
Esaten dutenez, Mikolasak izan ziren

zubi ikusgarrienak altxatu zituztenak –bes-
teak beste Andoaingo Azelain eta Kas tre -
xa nakoa aipatu ohi dira-, baita eraikin
sinesgaitzenak egin zituztenak ere. 

Behin batean, Araia herrian eta inork
posible nolatan izan zen argitu gabe, zubi
bat agertu zen goizetik gauera Antton
Martinez Ilarduiakoaren familiaren base-

rriaren ondoan. Horri esker, bertan bizi
zirenak errepidean ibili ahal izan ziren,
ordura arte bezala hurbileneko igarobide-
raino joan beharrik izan gabe, hain zuzen

ere toki horretatik 10 kilometro baino zer-
bait gehiagora zegoen zubiraino. 

Ho rre tarako, jendeak dioenaren arabe-
ra, milaka mikolas bildu ziren. Ho rren -
beste bildu ziren, inor ez zela gai izan ber-
taratutakoak zenbatzeko. Eta hala, guzti-
guztiak ilaran jarri ziren, lerro luze bat era-
tuz, eraikuntzaren tokitik materiala har -

tzen zuten harrobi urrun bateraino zihoa-
na hain zuzen ere. Horrela ekarri zuten
materiala, aukeratutako harriak banan-
banan ekarriz eta atsedenik gabe zera esa-
nez: “Ekartzak, Mikolas”. Ondokoak,
halaber, zera eratzuten omen zion bitarte-
an: “Otsok, Mikolas”.

Urteak igaro ziren eta behin, Antton,
jada adinekoa zela, negarrez hasi zen
behar baino gehiago edan zuelako. 

-Lagundu egin behar didazue!, eska -
tzen zuen arren, pertsona zehatz bati
zuzendu gabe, begirada galduaz. Bitar -
tean, dardarka, esan zuen igarobideraino
behin eta berriro distantzia ibiltzeaz naz-
katurik, arima Mikolasei saldu ziela, bizi -
tza erraztu zion zubi haren truke. Antza,
horrek betiko kondenatu zuen. m

«Diotenez,
Mikolasak izan ziren 
zubi ikusgarrienak
altxatu zituztenak»

Taberna eta jatetxe asko ditugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

[badaukazu non aukeratu] [pintxotan]

Txokolate-magdalenak
eguraldia kaskartzen doan honetan...

Portu Zaharrera egun euritsu batean
bagoaz, eskaileretan eseri ordez taberna
barrura sartzea besterik ez dugu, gozo-
gozo eta busti barik lagunakaz berbetan
ibiltzeko. Eta horrelako egun baterako,
Portu Zaharra tabernakoek eguneroko
pintxoa prestatu beharrean txokolatezko
magdalena hartzera gonbidatu gaituzte;
kafetan bustita ahoa urtzeko modukoa!

Hasteko, alde batetik esnea epeldu
eta beste alde batetik gurina eta txokola-
tea, batera, urtuko ditugu. Garrantzitsua
da tenperatura altuegia ez erabiltzea, ge-
ro erabiliko ditugunean ez baitute be-
roegi egon behar. Hauek xuabe-xuabe su-
tan ditugun bitartean, irina, jalkigarria,
azukre mota biak eta gatz apurtxo bat na-
hastu eta bahetu egingo ditugu, ondo xa-

hu daitezen. Jarraian, astiro-astiro esne
epela botako dugu, oreari eragiten dio-
gun bitartean. Eta esne guztia isuri oste-
an, beste lapikoan ditugun txokolate eta
gurin urtuak eta bi arrautzak gehituko
dizkiogu apurka loditzen doan oreari.
Oraingoan bere, nahasketa egin ahala
mogidu egingo dugu dena, gozoki.

Lortu dugun ore honegaz 15 bat
magdalena egin genitzake. Horretarako,
gurin apur batez moldeak zikinduta labe-
ra sartuko ditugu; aurretik 120 gradutan
berotuta, 30 minutu baino ez ditugu
beharko bazkalosteko kafea gozotzeko.
Portu Zaharratik etxera, goza egizue!

Osagaiak: 250 g txokolate, 250 g irin, 100
g azukre beltz, 80 g azukre zuri, 80 g
gurin, 250 ml esne, kafe koilarakada bat
jalkigarri, 2 arrautza eta gatz apur bat

Oreak astebete iraun dezake hozkailuan, gura dugunean magdalena gehiago egiteko

Zure taberna edo jatetxea
hemen agertzea

gura baduzu
ipini gugaz harremanetan:

94 491 13 37
publiuk@aldizkaria.biz

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(Abenduak 21 urtarrilak 19)(Abenduak 21 urtarrilak 19)
Ikasle-bizitza bai ona, zenbat opor
egun! Zoritxarrez oporrak ere
amaitzen dira eta lanera bueltatu
behar. Ekin gogor lehen egunetik,
lan guztia pilatuko zaizu bestela!

(Abuztuak 18 irailak 16)(Abuztuak 18 irailak 16)
Kalean txakur txiki bat topatuko duzu,
utzita. Hunkiturik, etxera eroango duzu
baina gurasoek argi esango dizute:
txakurra ala zu, bietako bat kalera.
Beraz, ondo pentsatu erantzuna...

(Martxoak 21 apirilak 19)(Martxoak 21 apirilak 19)
Jairik jai lotu barik ibili zara uda
osoan eta orain jasoko dituzu
ondorio latzak, daborduko ez zara-
eta arestiko gazte sasoitsua. Gabonak
arte parranda gehiagorik ez, mesedez!

(Ekainak 19 uztailak 18)(Ekainak 19 uztailak 18)
Asteburu honetan kristoren zortea
izango duzu, baita zuregana hurbiltzen
direnek ere. Aukera baliatu zozketetan
parte hartzeko eta ligatzeko, haizea
aldeko izango duzu-eta!

(Otsailak 19 martxoak 20)(Otsailak 19 martxoak 20)
Zu bai azkarra! Beste danak lanera
edo klasera bueltatzen direnean
hartzen ohi duzu opor. Ingurukoak
jeloskor daude eta ez dizute kasurik
egingo haserrea pasatu arte.

(Uztailak 19 abuztuak 17)(Uztailak 19 abuztuak 17)
Udan diru mordoa gastatu duzu eta
orain aurreztu behar. Baina ez duzu
zertan etxean geratu, ibilaldi politak
egin ditzakezu azken egun epelak
aprobetxatuz. Zoaz kalera!

(Azaroak 16 abenduak 20)(Azaroak 16 abenduak 20)
Udagoieneko freskura honetan gura duzun
giroan murgildu zara, ezta? Besteak kexaka
eta zu gozo-gozo. Izan ere, bihotz beroa
daukanak ez du behar eguzkiaren epeltasun
handirik. Segi beti bezain goxo!

(Urriak 17 azaroak 15)(Urriak 17 azaroak 15)
Ez dakit zer daukazun azken aldian,
baina erabat petralduta zabiltza.
Lagunei errieta besterik ez diezu egiten,
hitz goxoak gastatu dituzu, antza.
Jarrera aldatu, ostera jai daukazu!

(Irailak 17 urriak 16)(Irailak 17 urriak 16)
Pare bat aste klasean eta daborduko
estresatuta? Berehala estutzen zara gero!
Hartu arnas eta lanak egiten hasi,
banaka-banaka. Ikusiko duzu
danetarako denbora izango duzu.

(Apirilak 20 maiatzak 19)(Apirilak 20 maiatzak 19)
Hostoak adarretatik jausten diren
moduan, udagoiena hasteagaz batera
ulea jausten hasi zaizu. Hemendik
aurrera motz-motz eroan behar, agure
itxura hartu gura ez baduzu.

(Urtarrilak 20 otsailak 18)(Urtarrilak 20 otsailak 18)
Oraindino badaukazu aukera uretan
murgiltzeko eta olatuakaz jolasteko,
eguzkiak ez du-eta alde egingo
berehala. Baliatu ondo egunak eta lana
geroko utzi, euria hasten denerako.

(Maiatzak 20 ekainak 18)(Maiatzak 20 ekainak 18)
Hare epeleko hondartzan daukazu
burua oraindino, baina uda amaitu
barri da, beraz ernatu! Nagusiari bost
zure ametsak, bizkortu eta amaitu
txosten hori, faborez!

Non aurkeztu da
ArgIHIzkiak
erakusketa?

> Aurrekoaren erantzuna: Arriatera (Sopela)

> Irabazlea: Itziar Gartzia

*deitu telefonoz: 944 911 337

Mikolasek zer eraiki ei

zuten?

• katedrala
• San Mames
• zubi handiak

> Aurrekoaren erantzuna: Urdulizen

> Irabazlea: Nahia Andres Bilbao

*deitu telefonoz: 944 911 337

denborapasa LUMA aldizkariaren eskutik

52UK

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

HITZ GURUTZATUAK Ezker-eskuma

Goitik behera
1. Pluralean, eguzkiak urtebetean konste-
lazioetan zehar eratzen duen itxurazko zir-
kulua. 2. Katalanez, zartagina. Sortu zin-
tuena. 3. Iodoaren ikur kimikoa. Zaren hori.
Ogi txiki biribil. 4. Musika mota, eskalan
seigarrena. Arauera. 5. Hitz, solas, berba.
Trebeak, iaioak. 6. Ipar Euskal Herria, arris-
kua. Gabarra txikia. 7. Arabako mendial-
dea. Ez eme. 8. Zuhaitz mota. Euskal He -
rriko Unibertsitatea, baina laburtuta. Boka -
la. 9. Gipuzkoako udalerria, Urola Kostan.
Usoaren haragia. 10. Kokatzera behartuak,
ipinaraziak.

Soluzioa

1. Pluralean, gorputz dardarak eta konortea galtzea ezaugarri dituen gaixota-
suna. 2. Errepikatuz, gorotza. Metalen arteko nahastura. 3. Bizkaieraz, beza-
la. Ezti egileak dira intsektu hauek. 4. Biloa. Erreka edo ibai baten gaineko iga-
robide. Lehenengo bokala. 5. Ez singularra. Oinarrizko edari. 6. Tantaloaren
ikur kimikoa. Emakumeen monasterio bateko emakumezko burua. 7. Bokala.
Errusiako ibaia. ...-aho, ahotik ahora. 8. Buru estalkia, kapelua. Hunki. 9. Ipar
Euskal Herrian, almirantea. Kasik, abantzu. 10. Ipar Euskal Herrian, berri -
tsuak, hitzontziak.

ez horren gaztetxoak < bilatu eta irabazi > gaztetxoak

[flashback]

HIRUKOIZTARREN ELIZA HANDITZEKO BATZORDEA, 1966
Areetako Hikoiztarren eliza handitzeko lanak 1963an hasi eta 1965 aldera amaitu ei zituzten, aita Carlos Maria Zabalak
(argazkian ageri da) bere Los trinitarios de Algorta. Historia del convento de los trinitarios de Algorta (1969) liburuan jasotzen
duenez. Argazkikoak eraikina zabaltzearen alde egon ziren batzordekideetako eta laguntzaileetako batzuk ziren, horien artean
elizgizonak, medikuak, doktoreak eta eliztarrak zeuden. m

Ezkerritik eskumara: Jacinto Garamendi, Juan Celaya, Andres Sagarna, Francisco Ortega, Carlos Mª Zabala, Santiago Pelaez, Luis
Santamaria, Rafael Martin, Eusebio Goiricelaya, Jose Ramon Celaya, Martin Santamaria, Luis Santamaria (semea), Federico Amezaga, Pedro
Sustacha, Jose Felix Zalbide, Eukene Gallastegui, Javier Ortega, Candido Zarrabeitia, Juan Ignacio Otazua, Sabin Gallastegui, Javier Martinez
Inchausti, Ernesto Sancho, Ezequiel Ruiz, Jesus Sarria eta J. Manuel Esquivil.

OHARRA: 237. zenbakian Inmaculada Villalabeitia beharrean Inmaculada Hernandez da argazkian dagoena.

LOS TRINITARIOS DE ALGORTA. HISTORIA DEL CONVENTO DE LOS TRINITARIOS DE ALGORTA LIBURUTIK HARTUTAKO ARGAZKIA

Bittor Egurrola

SARIA Zaindu
Osteopatia-Fisioterapia

Doctor Landa 4, SOPELA.
Tel: 94 602 67 79

SARIA

Atxagaren 'Astakiloen abenturak'
ipuin bilduma

[aitormenak]

“Partiduen ostean pika fresko bat 
edaten dut ia beti”

LABURREAN— Aurtengo Aste Nagusiko zorioneko pregoilari eta zoritxarreko txupinera (“Aste Nagusia zer den ulertzen
ez duten horiengatik”, bere hitzetan) izan baino lehenagotik datorkio Iraia Iturregiri fama. Merezitako fama bere, benetan
kirol ibilbide oparoa eta txalogarria baitu Athletic Clubeko atzelari loiuztarrak: zuri-gorri legez hiru Superliga irabazi ditu,
taldeko kapitaina izatera heldu da eta Athleticeko historian 100 partidu jokatu dituen lehenengo emakumea ere bada.
2004. urtean, 19 urte azpiko Espainiako selekzioagaz Eurokopa lortu zuen eta 2006-2007 denboraldia AEBtako Florida
State University-ko futbol taldean jokatu zuen, atzera Lezamara itzuli zen arte. Kirolean jarduteaz gainera, hainbat ikaske-
ta burutu ditu Iturregik: Heziketa Fisikoko lizentziatura (EHU), Senior Class in Sociology (FSU, AEB) eta Kirol Teknikaria.

IRAIA ITURREGI > futbolaria

Testua: Ander Egiluz Beramendi

Defini egizu zeure burua berba bitan.
Lagunen laguna.

Orain zarena izango ez bazina zertan gura zenuke jardun? Zergatik?
Medikua gurako nuke izan. Pertsonen osasunaz arduratzen dira eta
gustuko dut mundu hori ere.

Eta zertan ez zenuke jardun gura?
Pazientzia gehiegi behar den edozer gauzatan. Ez nuke horretarako
balioko.

Aitor dezakezun bizio bat?
Pika fresko bat (garagardoa limoiarekin) partidu ostean. Ia beti
suertatzen da, kar-kar.

Eguna ala gaua. Zergatik?
Eguna. Nahiago dut egunez gozatu gauez ibili baino. Ikasteko soilik
gustatzen zait gehiago gaua, hobeto kontzentratzen naizelako. Baina
parranda egiteko ere nahiago ditut egunean zehar ospatzen diren jaiak:
paellak, pijamak...

Parrandarik politenak non?
Ez dut parranda askorik egiten, baina onenak ezustekoak dira.

Oihukatu duzun azken aldia?
Arriagako balkoian, pregoi egunean.

Zerk ematen dizu beldurra?
Ez dut horretan asko pentsatzen baina egiten dudanean... heriotzak.

Miresten duzun historiako pertsonaiaren bat?
Nelson Mandela.

Gorroto duzun topikoa?
Futbolariak alperrak eta parrandero hutsak direla.

Nori egingo zenioke elkarrizketa hau?
Rafa Nadali. m




